




AKTET THEMELORE

MBI AVOKATINË
NË SHQIPËRI



Kjo përmbledhje u botua me mbështetjen e Popullit Amerikan përmes 
Programit për Forcimin e Sistemit të Drejtësisë në Shqipëri (JuST) 
të Agjencisë së Shteteve të Bashkuara për Zhvillim Ndërkombëtar 
(USAID), si pjesë e asistencës për Dhomën Kombëtare të Avokatisë 
dhe dhomave lokale. USAID nuk mban përgjegjësi për gabimet ose 
mangësitë eventuale, meqenëse brendia e këtij botimi është marrë 
nga burime zyrtare.  Ajo nuk përfaqëson detyrimisht pikëpamjet e 
USAID-it, apo të qeverisë së Shteteve të Bashkuara.

JANAR 2011



Ligji për Profesionin e Avokatit

në Republikën e Shqipërisë 09

Statuti i Dhomës Kombëtare të Avokatisë

në Republikën e Shqipërisë 45

Kodi Etik i Avokatit 81

PËRMBAJTJA





“ Për avokatët do të ketë gjithmonë punë, jo sepse ata 

kënaqen nga padrejtësitë që ndodhin, por se janë të 

vetmit që mund ta vënë drejtësinë në vend.”
ABRAHAM LINCOLN





LIGJI PËR 
PROFESIONIN
E AVOKATIT
NË REPUBLIKËN
E SHQIPËRISË E SHQIPËRISË 





LIGJI PËR PROFESIONIN E AVOKATIT 9

LIGJ
Nr. 9109, datë 17.7.2003

Ndryshuar me

ligjin nr. 9795, datë 23.7.2007

ligjin nr. 10 047, datë 24.12.2008

PËR PROFESIONIN E AVOKATIT

NË REPUBLIKËN E SHQIPËRISË

Në mbështetje të neneve 78 dhe 83 pika 1 të Kushtetutës, me 

propozimin e Këshillit të Ministrave,

KUVENDI I REPUBLIKËS SË SHQIPËRISË 

VENDOSI:

KREU I
PJESA E PËRGJITHSHME

NENI 1

Avokatia në Republikën e Shqipërisë është profesion i lirë, i 

pavarur, i vetërregulluar dhe i vetëdrejtuar.

NENI 2

Avokati jep ndihmë juridike nëpërmjet:

a) këshillimit ligjor për çështje të ndryshme;

b) përgatitjes së kërkesëpadive ose të kërkesave gjatë procedimit 

penal, si dhe të kërkesave ankimore, rekurseve kundër 

vendimeve gjyqësore, atyre të organit të prokurorisë, 

arbitrazhit ose të organeve të administratës publike;

c) përgatitjes së kërkesave drejtuar Gjykatës së Apelit, Gjykatës 

Kushtetuese, gjykatave ndërkombëtare dhe çdo organizmi në të 

cilin aderon Republika e Shqipërisë; 

ç) përgatitjes së ankesave dhe kërkesave të personave � zikë ose 

juridikë;

d) përpilimit të akteve që i nënshtrohen veprimeve noteriale;

dh) hartimit të kontratave e të marrëveshjeve, si dhe të çdo 

dokumenti tjetër që sjell ose synon të sjellë pasoja juridike;

e) pranisë si mbrojtës në kohën e shoqërimit, ndalimit, arrestimit, 

gjatë procesit të hetimit, shqyrtimit gjyqësor të personave në 

çështjet penale;

ë) përfaqësimit të personave � zikë ose juridikë në çështjet civile 

dhe administrative, në gjykatë, në arbitrazh dhe në organe të 

tjera të administratës publike;

f) veprimeve të tjera të ndihmës juridike që parashikohen në ligj.

NENI 3

(ndryshuar pika 1 me ligjin nr. 9795, datë 23.7.2007)

1. Avokati ushtron profesionin e tij individualisht ose në 

bashkëpunim me avokatë të tjerë, pasi është pajisur me lejen 

e ushtrimit të profesionit dhe është regjistruar në organet 

tatimore.

 Avokatët mund të organizohen në zyra avokatie, të cilat 

regjistrohen në organet tatimore.

2. Avokati nuk mund të jetë anëtar i më shumë se një zyre 

avokatie.

NENI 4

Avokati, gjatë ushtrimit të profesionit të tij, nuk mund të jetë, 

njëkohësisht, gjyqtar, prokuror, noter, nëpunës civil ose punonjës i 

administratës publike.

NENI 5

(Shtuar parag. II në pikë 1 me ligjin nr. 9795, datë 23.7.2007)

1. Avokati mund ta ushtrojë profesionin e tij në të gjithë territorin 

e Republikës së Shqipërisë dhe përpara çdo gjykate, prokurorie 

ose organi të administratës publike.

 Në çdo rast, avokati, në ushtrimin e profesionit, identi� kohet 

me numrin e lejes së ushtrimit të profesionit, si dhe kodin � skal 

të tij apo të zyrës së avokatisë ku bën pjesë

2. Avokati mund ta ushtrojë profesionin e tij edhe jashtë territorit 

të Republikës së Shqipërisë, në përputhje me ligjin e shtetit ku 

jepet ndihma juridike.

KREU II
TË DREJTAT DHE DETYRAT E AVOKATIT

NENI 6

1. Avokati, në funksion të ushtrimit të profesionit të tij, ka të 

drejtë të kërkojë nga institucionet e administratës publike, në 

përputhje me ligjin, shpjegime, të dhëna dhe dokumente, që 

kanë lidhje me çështjen ose personin që përfaqësohet ose 

mbrohet prej tij.

2. Institucionet e administratës publike, sipas kompetencës dhe 

procedurave ligjore që rregullojnë veprimtarinë e tyre, janë të 

detyruara të përmbushin kërkesat e avokatit.

3. Në rast të mospërmbushjes së detyrimit të institucioneve të 

administratës publike ose nga entet e tjera jopublike, avokati ka 

të drejtë të paraqesë brenda 5 ditëve në gjykatë kërkesën për 

realizimin e detyrimit nëpërmjet një vendimi gjyqësor.

NENI 7

1. Avokati ka të drejtë të takojë personin e mbrojtur prej tij, 

në mënyrë private dhe pa ku� zim kohor, në çdo gjendje 

të ku� zimit të lirisë personale. Organet kompetente kanë 

të drejtë të mbikëqyrin takimin ndërmjet avokatit dhe 

personit të mbrojtur, por, në çdo rast, u ndalohet të dëgjojnë 

bashkëbisedimin ndërmjet tyre.

2. Organi i prokurorisë, gjykata, administrata e burgjeve dhe 

Policia e Shtetit janë të detyruara të sigurojnë praninë e 

avokatit, kur këtë e kërkon personi i mbrojtur prej tij, i ndaluar, 

i arrestuar ose që është duke vuajtur dënimin. Në të gjitha 

rastet, prania e avokatit duhet të sigurohet menjëherë.

3. Avokati nuk ka të drejtë t’i kërkojë dhe t’i ofrojë ndihmë juridike 

një personi të ndaluar ose të arrestuar, pa kërkesën e këtij të 

fundit.

NENI 8

Avokati ka të drejtë, në përputhje me procedurat hetimore, të 

marrë pjesë në proces, të pyesë personin e mbrojtur prej tij, 

dëshmitarët dhe ekspertët, të lexojë dhe të njohë në përfundim 

të hetimit të gjitha aktet e dokumentet, që janë të lidhura me 

çështjen dhe t’ i nënshkruajë ato.

NENI 9

1. Avokati ka për detyrë ta ushtrojë profesionin e vet me 

ndershmëri dhe dinjitet, të respektojë rregullat e etikës 

profesionale dhe të përdorë të gjitha mjetet e ligjshme për 

mbrojtjen me besnikëri të të drejtave dhe të interesave të 

personave që mbrohen ose përfaqësohen prej tij.

2. Avokati duhet të sigurojë që asnjë kon� ikt interesash nuk 

ekziston ndërmjet tij dhe personit që mbron ose përfaqëson.

3. Avokatit i ndalohet të bëjë publike të dhënat, që i ka mësuar 

nëpërmjet personit të mbrojtur ose të përfaqësuar prej tij 

ose nga dokumentet që ky i fundit i ka vënë në dispozicion, në 

funksion të mbrojtjes së kërkuar, me përjashtim të rastit kur ai 

ka dhënë miratimin e tij me shkrim.

4. Avokatit i ndalohet të bëjë kallëzim në organin e ndjekjes 

penale dhe nuk mund të pyetet si dëshmitar për personin, 

të cilit i ka kryer shërbime dhe ndihmë juridike, si dhe për 

rrethana që ai i ka mësuar gjatë ushtrimit të profesionit të 

avokatit.

5. Avokatit i ndalohet të marrë pjesë në një çështje, kur ai ka 

qenë i ngarkuar më parë në të si gjykatës, prokuror, o� cer i 

Policisë Gjyqësore ose si dëshmitar.

6. Avokati nuk lejohet të japë ndihmë ligjore ose të përfaqësojë 

një person, kur ka këshilluar ose ka përfaqësuar më parë palën 

kundërshtare në të njëjtën çështje, ose kur avokati ka lidhje 

gjaku apo ka interes të njëjtë me palën kundërshtare.

7. Avokatët, që shërbejnë në të njëjtën zyrë avokatie, nuk lejohen 

të përfaqësojnë palët kundërshtare në të njëjtën çështje.

8. Avokatët, që ushtrojnë profesionin e tyre pranë së njëjtës zyrë 

avokatie, prezumohet se janë në dijeni dhe zotërojnë dokumentet 

për këdo që është mbrojtur apo përfaqësuar nga zyra e tyre.

9. Përveç rasteve të parashikuara më sipër në këtë nen, avokati 

është i detyruar të sigurohet se nuk vepron në kon� ikt me 

interesat e personit që mbrohet ose përfaqësohet prej tij. Kur 

avokati dyshon se është duke vepruar në kon� ikt interesash, 

ai duhet të marrë miratimin me shkrim nga palët, të cilat 

mendohet se preken nga ky kon� ikt interesash.

NENI 10

Avokatët, në përputhje me dokumentacionin standard, të miratuar 

nga Këshilli Drejtues i Dhomës Kombëtare të Avokatisë, duhet të 

mbajnë një libër shënimesh ku shënohen të gjitha shërbimet ligjore 

të dhëna, kontratat, me shkrim, duke përdorur sistemin numerik, 

emrin e tij, si dhe emrin e zyrës së avokatisë.

NENI 11

1. Shpërblimi i avokatit për punën e kryer caktohet në një nga 

mënyrat e mëposhtme:

a) me marrëveshje ndërmjet tij dhe palës së mbrojtjur ose të 

përfaqësuar prej tij;

b) nga gjykata ose prokuroria, kur ai është caktuar kryesisht 

ose kur personi i mbrojtur ose i përfaqësuar nuk ka 

mundësi � nanciare dhe ndihma ligjore për të është falas.

 Masa e shpërblimit për këto raste përcaktohet me vendim të 

përbashkët të Ministrit të Drejtësisë dhe Këshillit Drejtues të 

Dhomës Kombëtare të Avokatisë;

c) me ligj.

2. Në të gjitha rastet, avokatit nuk i lejohet të marrë shpërblim tjetër.

NENI 12

1. Avokati nuk mund të kërkojë nga personi që mbron ose përfaqëson, 

që të shpërblehet prej tij me përqindje gjatë procesit të gjykimit.

2. Shpërblimi me përqindje, i parallogaritur ose jo, mund të paguhet 

vetëm kur është parashikuar në marrëveshjen ndërmjet avokatit 

dhe personit që ai mbron ose përfaqëson, për rastin mbrojtjes apo 

përfaqësimit të suksesshëm të çështjes.

3. Avokatit i lejohet të paguhet me komision në rastet kur siguron 

kthimin e huasë për personin që mbrohet ose përfaqësohet prej tij 

jogjyqësisht.

NENI 13

1. Nëse avokati vendos të heqë dorë nga përfaqësimi ose mbrojtja e 

mëtejshme e një personi, është i detyruar ta njoftojë atë 15 ditë 

përpara mbarimit të shërbimit nga ana e tij.

2. Avokati është i detyruar t’i shërbejë klientit të tij gjatë periudhës 

15-ditore para mbarimit të shërbimit dhe t’ï njoftojë atij çdo të 

dhënë për çdo shumë parash, prona apo kompensim që avokati 

mban për klientin.

3. Brenda 15 ditëve nga dhënia e njoftimit, avokati duhet t’i kthejë 

klientit të gjitha dokumentet e lidhura me çështjen ose t’i dërgojë 

ato në adresën e treguar nga avokati i ngarkuar rishtas. Gjithashtu, 

avokati është i detyruar t’i kthejë klientit parapagimin që ka marrë 

prej tij, përveç kur, bashkërisht, merren vesh ndryshe.

NENI 14

Nëse personi, që për� ton ndihmën juridike nga avokati, vendos të 

zgjidhë kontratën përpara përfundimit të çështjes ose shërbimit, 

avokati ka të drejtën të kërkojë shpërblimin për punën e kryer.

NENI 15

Avokati ka të drejtë të transferohet nga një dhomë në një dhomë 

tjetër avokatie, për sa kohë që paguan kontributet përkatëse të 

anëtarësisë. Në këtë rast ai duhet të marrë një miratim, si nga 

dhoma që largohet, ashtu edhe nga dhoma ku ai dëshiron të bëhet 

anëtar.

NENI 16

1. Avokati, kryesisht apo për shkak të ligjit, duhet të heqë dorë 

përkohësisht nga ushtrimi i profesionit të tij, për aq kohë sa 

është në marrëdhënie pune me administratën publike.

2. Për të gjitha rastet e treguara në pikën 1 të këtij neni, avokati 

duhet të njoftojë me shkrim dhomën e avokatëve ku bën pjesë.

3. Në rast të ndërprerjes së ushtrimit të profesionit të avokatit për 

arsye të moshës ose shëndetit, nëse nuk ushtron një veprimtari 

tjetër, avokati ka të drejtë të jetë anëtar i dhomës së avokatisë, si 

dhe të marrë pjesë në veprimtaritë që organizohen prej saj.

KREU III
ORGANET DREJTUESE DHE KOMPETENCAT E 
DHOMËS KOMBËTARE TË AVOKATISË DHE TË 

DHOMAVE TË AVOKATISËDHOMAVE TË AVOKATISËDHOMAVE TË AV

NENI 17

1. Dhoma Kombëtare e Avokatisë është person juridik, që 

ushtron veprimtarinë e saj në mënyrë të pavarur nga shteti.

2. Dhoma Kombëtare e Avokatisë përgjigjet për rregullimin dhe 

kontrollin e ushtrimit të profesionit të avokatit në Republikën e 

Shqipërisë.

3. Rregullat e hollësishme të organizimit dhe funksionimit të 

Dhomës Kombëtare të Avokatisë parashikohen në statutin e saj.

4. Dhoma Kombëtare e Avokatisë është përgjegjëse për 

themelimin e dhomave të avokatisë. Numri minimal i avokatëve, 

që mund të formojnë një dhomë avokatie, caktohet në Statutin 

e Dhomës Kombëtare të Avokatisë.

5. Çdo avokat mund të jetë anëtar vetëm i një dhome avokatie. 

Çdo dhomë është e përbërë nga avokatë, të cilët janë anëtarë 

të saj dhe që praktikojnë ose kanë praktikuar për herë të fundit 

profesionin e avokatit në juridiksionin e saj.

6. Çdo dhomë avokatie ushtron veprimtarinë e saj në mënyrë të 

pavarur, duke respektuar rregullat e parashikuara në ligj dhe në 

statutin e vendimet e tjera, të miratuara nga Dhoma Kombëtare 

e Avokatisë.

NENI 18

Organet drejtuese të Dhomës Kombëtare të Avokatisë dhe të 

dhomave të avokatisë janë, përkatësisht, Këshilli i Përgjithshëm dhe 

Këshilli Drejtues.

NENI 19

1. Organi më i lartë i përfaqësimit dhe vendimmarrjes së Dhomës 

Kombëtare të Avokatisë është Këshilli i Përgjithshëm.

2. Këshilli i Përgjithshëm i Dhomës Kombëtare të Avokatisë 

përbëhet nga jo më pak se një përfaqësues i zgjedhur për këtë 

qëllim nga çdo dhomë avokatie, sipas statutit.



LIGJI PËR PROFESIONIN E AVOKATIT18

3. Këshilli i Përgjithshëm i Dhomës Kombëtare të Avokatisë 

ushtron këto kompetenca:

a) miraton Statutin e Dhomës Kombëtare të Avokatisë;

b) miraton “Kodin e etikës së avokatit”;

c) përcakton, duke u bazuar në kriterin e vjetërsisë në 

profesionin e avokatit, të aftësive profesionale të treguara 

dhe në edukimin profesional e akademik të posaçëm 

dhe pas konsultimeve me Ministrin e Drejtësisë, listën e 

avokatëve që mund të ushtrojnë profesionin e tyre përpara 

gjykatave të shkallës së parë dhe të apelit, si dhe në 

Gjykatën e Lartë dhe në Gjykatën Kushtetuese. Kriteret 

më të hollësishme për këtë përzgjedhje përcaktohen në 

Statutin e Dhomës Kombëtare të Avokatisë;

ç)  gjedh jo më pak se 5 anëtarë të saj në Këshillin Drejtues të 

Dhomës Kombëtare të Avokatisë;

d) cakton kontributin që derdhin dhomat e avokatisë në 

Dhomën Kombëtare të Avokatisë;

dh) shqyrton dhe miraton llogaritë vjetore dhe buxhetin e 

Dhomës Kombëtare të Avokatisë;

e) analizon veprimtarinë e dhomave të avokatisë, nëse ajo 

është në përputhje me këtë ligj dhe me Statutin e Dhomës 

Kombëtare të Avokatisë;

ë) ndihmon e bashkërendon veprimtaritë e dhomave të 

avokatisë, në mënyrë që të garantojë mbrojtjen e të 

drejtave dhe interesave të avokatëve, si dhe të dhomave të 

avokatisë;

f) miraton rregullat e përgjithshme për zhvillimin e provimit 

të kuali� kimit për ushtrimin e profesionit të avokatit;

g) miraton rregullat dhe kushtet që duhet të përmbushen 

nga asistentët në periudhën e stazhit për avokat, si dhe për 

trajnimin profesional të tyre.

4. Vendimet e Këshillit të Përgjithshëm të Dhomës Kombëtare të 

Avokatisë, për miratimin e akteve të parashikuara në shkronjat 

“a”, “b” dhe “c” të pikës 3 të këtij neni, quhen të miratuara 

kur për to kanë votuar jo më pak se dy të tretat e të gjithë 

anëtarëve të tij.

NENI 20

1. Këshilli Drejtues i Dhomës Kombëtare të Avokatisë, në 

mbledhjen e tij të parë, zgjedh me shumicën e votave të të 

gjithë anëtarëve Kryetarin, Zëvendëskryetarin dhe Sekretarin e 

Përgjithshëm të tij.

2. Rregulla më të hollësishme për organizmin dhe funksionimin e 

administratës mbështetëse të Këshillit Drejtues, caktohen në 

statut.

3. Këshilli Drejtues i Dhomës Kombëtare të Avokatisë ushtron 

këto kompetenca:

a) thërret Këshillin e Përgjithshëm të Dhomës Kombëtare të 

Avokatisë;

b) përgatit Statutin e Dhomës Kombëtare të Avokatisë;

c) përgatit “Kodin e etikës së avokatit”;

ç) përfaqëson Dhomën Kombëtare të Avokatisë në marrëdhënie 

më të tretët, sipas rregullave të caktuara në statut;

d) përgatit llogaritë vjetore për shqyrtim dhe miratim nga 

Këshilli i Përgjithshëm i Dhomës Kombëtare të Avokatisë;

dh) shqyrton dhe miraton kërkesat për lejimin e ushtrimit të 

profesionit të avokatisë;

e) revokon me ose pa afat, ose heq lejen për ushtrimin e 

profesionit të avokatit, në përputhje me ligjin dhe Statutin 

e Dhomës Kombëtare të Avokatisë;

ë) merr masa për ndjekjen e vazhdueshme të zbatimit të 

vendimeve të marra nga Këshilli i Përgjithshëm i Dhomës 

Kombëtare të Avokatisë.

NENI 21

Këshilli i përgjithshëm i çdo dhome avokatie ka këto kompetenca:

a) zgjedh përfaqësues të saj në Këshillin e Përgjithshëm të 

Dhomës Kombëtare të Avokatisë, në përputhje me numrin 

maksimal të pjesëmarrjes, të vendosur nga kjo e fundit;

b) zgjedh anëtarët e Këshillit Drejtues, kryetarin dhe 

sekretarin e dhomës;

c) shqyrton dhe analizon ecurinë në punë dhe trajnimin 

profesional të avokatëve dhe të asistentëve, që bëjnë pjesë 

në dhomën e avokatisë;

ç) promovon tek anëtarët e saj mbrojtjen dhe respektimin 

e të drejtave të njeriut dhe të lirive themelore, të ligjit, 

statutit dhe ”Kodit të etikës së avokatit”;

d) përfaqëson dhe mbron interesat e anëtarëve të saj;

dh) shqyrton dhe nëse çmon, miraton vendimet e marra nga 

Këshilli Drejtues i dhomës së avokatisë;

e) mban regjistrin e anëtarëve, që ushtrojnë apo kanë 

ushtruar profesionin e avokatit në atë juridiksion, si dhe 

njofton Dhomën Kombëtare të Avokatisë dhe Ministrinë e 

Drejtësisë për çdo ndryshim në përbërjen e saj.

NENI 22

Këshilli Drejtues i dhomës së avokatisë ushtron këto kompetenca:

a) thërret mbledhjen e përgjithshme të dhomës së avokatisë;

b) përgatit çdo vit llogaritë vjetore, për shqyrtim dhe miratim 

nga Këshilli i Përgjithshëm;

c) trajton çdo kërkesë për anëtarësi dhe, nëse çmon, i 

rekomandon Dhomës Kombëtare të Avokatisë dhënien e 

lejes së ushtrimit të profesionit të avokatit;

ç) shqyrton dhe miraton statutin e zyrave të avokatisë, që 

vendosen në juridiksionin e saj, kur çmon përputhshmërinë 

e tij me ligjin dhe rregullat e miratuara nga Këshilli i 

Përgjithshëm i Dhomës Kombëtare të Avokatisë;

d) cakton, me pëlqimin e tyre, avokatin apo zyrën e avokatisë, 

ku stazhieri do të përmbushë detyrimet e tij;

dh) cakton avokat për të ndjekur çështjet gjyqësore, kur i 

kërkohet nga gjykata;

e) cakton një avokat, që të marrë përsipër çështje, të cilat 

janë braktisur nga një avokat i mëparshëm dhe klienti nuk 

ka mundur të gjejë një tjetër;

ë) shqyrton ankesat kundër asistentëve të avokatëve, që 

ushtrojnë profesionin në juridiksionin e vet, si dhe merr 

masa disiplinore që i çmon të përshtatshme, në përputhje 

me ligjin, “Kodin e etikës së avokatit” dhe të statutit të 

vetë dhomës së avokatisë;

f) përmbush detyra të tjera të parashikuara në statutin e 

dhomës së avokatisë apo i që i caktohen nga Këshilli i 

Përgjithshëm i saj.

NENI 23

1. Dhoma mund të hapë llogari bankare në një bankë, që 

është e licencuar të ushtrojë biznes bankar në Republikën e 

Shqipërisë, për të mbajtur paratë e klientëve të ndryshëm të 

avokatëve anëtarë të dhomës, si garanci bankare për çështje që 

parashikojnë pagesa të mëdha. 

2. Tërheqja e shumave nga ajo llogari duhet të kryhet me dy � rma, 

njëra nga të cilat duhet të jetë nga kryetari, zëvendëskryetari 

ose sekretari i përgjithshëm i dhomës dhe � rma tjetër duhet 

të jetë nga klienti përkatës. Interesi bankar i për� tuar nga ky 

operacion duhet t’i kalojë dhomës.

KREU IV
ZYRA E AVOKATISË

NENI 24

(shtuar pika 2.1 me ligjin nr. 9795, datë 23.7.2007)

(Fjala “dy” zëvendesohet me fjalën “një” dhe shfuqizohet pika 3 me 

ligjin Nr. 10 047, datë 24.12.2008)

1. Kur një ose më shumë avokatë dëshirojnë të themelojnë 

një zyrë avokatie, ata, � llimisht, duhet të dërgojnë aktin e 

themelimit dhe statutin e saj për shqyrtim dhe miratim në 

Këshillin Drejtues të Dhomës Kombëtare të Avokatisë.

2. Këshilli Drejtues i Dhomës Kombëtare të Avokatisë duhet 

të miratojë statutin e zyrës së avokatisë brenda 30 ditëve 

nga marrja e kërkesës. Nëse ai nuk është dakord me statutin 

e paraqitur, ajo duhet t’ia kthejë të interesuarit modelin e 

paraqitur së bashku me kërkesën e saj për ndryshimet, që 

dhoma mendon se i duhen bërë statutit. Aplikanti duhet të 

kthejë projektin e ndryshuar brenda 15 ditëve.

2/1 Këshilli Drejtues i Dhomës Kombëtare të Avokatisë 

miraton hapjen e zyrës së avokatisë, pas regjistrimit të saj 

në organet e regjistrimit të biznesit, të parashikuara nga 

legjislacioni në fuqi.

3. shfuqizohet me ligjin nr. 10 047, datë 24.12.2008

KREU V
KUSHTET PËR USHTRIMIN E PROFESIONIT TË 

AVOKATIT

NENI 25

(shtuar shkronja “ë” me ligjin nr. 9795, datë 23.7.2007)

Profesionin e avokatit në Republikën e Shqipërisë mund ta ushtrojë 

çdo shtetas shqiptar që plotëson kushtet e mëposhtme:

a) të ketë kryer arsimin e lartë juridik brenda vendit ose 

jashtë vendit, por të njësuar me të;

b) të jetë regjistruar në një dhomë avokatie dhe në Ministrinë 

e Drejtësisë si asistent pranë një avokati, të ketë 

përfunduar periudhën njëvjeçare të stazhit dhe të ketë 

marrë mendimin pozitiv të avokatit;

c) të ketë marrë më shumë se 50 për qind të pikëve në provimin 

e kuali� kimit për ushtrimin e profesionit të avokatisë;

ç) të gëzojë integritet moral dhe qytetar, për të mbrojtur të 

drejtat e njeriut dhe liritë themelore, si dhe të plotësojë 

kërkesat e etikës për ushtrimin e profesionit të avokatit;

d) të mos jetë dënuar për vepra penale të kryera me dashje, 

sipas parashikimeve të “Kodit të etikës së avokatit”;

dh) të mos jetë pjesëmarrës në marrëdhënie apo veprimtari 

publike ose private, të cilat, sipas ligjit, Statutit të Dhomës 

Kombëtare të Avokatisë dhe “Kodit të etikës së avokatit”, 

janë të papajtueshme ose të papërshtatshme me � gurën 

dhe ushtrimin e profesionit të avokatit;

e) të jetë anëtar i dhomës së avokatisë në juridiksionin e së 

cilës ndodhet zyra e tij e punës.

ë) të jetë pajisur me lejen e ushtrimit të profesionit të 

avokatit dhe të jetë regjistruar në organet tatimore.

NENI 26

1. Provimi i kuali� kimit për ushtrimin e profesionit të avokatit 

zhvillohet përpara një komisioni me këtë përbërje:

a) tre anëtarë të caktuar nga Këshilli Drejtues i Dhomës 

Kombëtare të Avokatisë;

b) një anëtar i caktuar nga Ministri i Drejtësisë;

c) një anëtar i caktuar ndërmjet punonjësve akademikë të 

Shkollës së Magjistraturës.

2. Rregullat e funksionimit, numri i kandidatëve për avokat, si dhe 

mënyra se si do të zhvillohet provimi, vendosen rast pas rasti 

nga Këshilli Drejtues i Dhomës së Avokatisë.

NENI 27

1. Këshilli Drejtues i Dhomës Kombëtare të Avokatisë, 

kryesisht ose mbi kërkesën e personit që kërkon të ushtrojë 

profesionin e avokatit, ka të drejtë që ta përjashtojë nga 

detyrimi i pjesëmarrjes në provimin e kuali� kimit, nëse për 

këtë vendoset me shumicën e votave të fshehta të të gjithë 

anëtarëve të saj.

2. Përjashtimi nga detyrimi i pjesëmarrjes në provimin e 

kuali� kimit për ushtrimin e profesionit të avokatit mbështetet 

në kohëzgjatjen e tyre në ushtrimin e profesionit të juristit, 

aftësitë profesionale të treguara dhe edukimin e posaçëm 

profesional e akademik. Rregulla të hollësishme për kushtet 

dhe kriteret e përjashtimit nga provimi i kuali� kimit caktohen 

nga Statuti i Dhomës Kombëtare të Avokatisë.

3. Vendimi për përjashtimin nga detyrimi, për dhënien e 

provimit të kuali� kimit për ushtrimin e profesionit të avokatit, 

miratohet nga Ministri i Drejtësisë.

NENI 28

Personat që kanë punuar jo më pak se 2 vjet si gjyqtarë, 

prokurorë, noterë, si dhe jo më pak se 3 vjet në pozicionin e 

drejtuesit, këshilltarit apo specialistit të strukturave juridiko-

profesionale të Presidencës, Kuvendit, Gjykatës Kushtetuese, 

Gjykatës së Lartë, aparatit të Këshillit të Ministrave, Ministrisë së 

Drejtësisë, avokatët e strukturave të Avokaturës së Shtetit, si dhe 

në atë të punonjësit akademik të brendshëm të lëndëve juridike 

në shkollat e larta, përjashtohen nga përmbushja e detyrimit të 

parashikuar në shkronjën “b” pika 1 të nenit 25 të këtij ligji.

NENI 29

1. Avokati ka të drejtë të ketë një ose më shumë asistentë.

2. Asistentët zgjidhen nga vetë avokati ndërmjet personave të 

diplomuar juristë, që nuk kanë marrë lejen për ushtrimin e 

profesionit të avokatit.

3. Avokati ka për detyrë që, brenda 15 ditëve nga ajo e lidhjes 

së marrëdhënieve të punës me asistentin, të depozitojë 

dokumentacionin e tij për regjistrim në dhomën e avokatisë ku 

është anëtar, në Dhomën Kombëtare të Avokatisë, si dhe në 

Ministrinë e Drejtësisë.

4. Me autorizimin me shkrim të avokatit dhe, kurdoherë, me 

pëlqimin me shkrim të klientit, asistenti përfaqëson ose mbron të 

interesuarit në periudhën hetimore, në gjykimin e kundërvajtjeve 

penale dhe në seancat përgatitore për çështjet civile.

NENI 30

1. Kërkesa për ushtrimin e profesionit të avokatit i drejtohet, si 

rregull, dhomës së avokatisë ku kërkuesi ka vendbanimin e tij.

2. Dhoma e avokatisë, brenda 30 ditëve nga marrja e kërkesës 

për ushtrimin e profesionit të avokatit, duhet të marrë në 

shqyrtim kërkesën dhe, së bashku me mendimin e saj, e përcjell 

për shqyrtim në Këshillin Drejtues të Dhomës Kombëtare të 

Avokatisë.

3. Këshilli Drejtues i Dhomës Kombëtare të Avokatisë, brenda 

30 ditëve nga marrja e kërkesës, duhet të njoftojë kërkuesin, 

nëse ai i plotëson kushtet për të marrë pjesë në provimin e 

kuali� kimit, si dhe për ditën e caktuar për zhvillimin e tij.

NENI 31

1. Këshilli Drejtues i Dhomës Kombëtare të Avokatisë shpall 

datat e zhvillimit të provimeve të kuali� kimit, për ushtrimin e 

profesionit të avokatit, për atë vit kalendarik.

2. Këshilli Drejtues i Dhomës Kombëtare të Avokatisë, brenda 

muajit janar të çdo viti, miraton edhe përfaqësuesit e tij në 

komisionin e provimit të kuali� kimit për ushtrimin e profesionit 

të avokatit.

NENI 32

Në qoftë se kandidati për avokat nuk arrin të grumbullojë 

minimumin e pikëve të nevojshme kuali� kuese për ushtrimin e 

profesionit të avokatit, ai mund të marrë pjesë përsëri në provimin 

kuali� kues, me kusht që të kryejë edhe gjashtë muaj të tjerë 

periudhë stazhi si asistent pranë një avokati.

NENI 33

1. Komiteti Disiplinor i Dhomës Kombëtare të Avokatisë, 

kryesisht ose me propozimin e dhomës së avokatëve, organeve 

gjyqësore, të prokurorisë, Ministrit të Drejtësisë apo të 

personave të interesuar, është organi kompetent për heqjen e 

lejes së ushtrimit të profesionit të avokatit.

 Komiteti Disiplinor i Dhomës Kombëtare të Avokatisë 

përgjigjet dhe kontrollohet nga Këshilli Drejtues i Dhomës 

Kombëtare të Avokatisë, sipas rregullave të përcaktuara në 

statut ose nga vetë ai.

2. Rregulla të hollësishme për përbërjen dhe funksionimin e 

Komitetit Disiplinor dhe të komisioneve të posaçme disiplinore 

të Dhomës Kombëtare të Avokatisë caktohen në statut.

3. Leja për ushtrimin e profesionit të avokatit hiqet, kur 

vërtetohet një nga rastet e mëposhtme:

a) është lëshuar në kundërshtim me kushtet e parashikuara 

në nenin 25 të këtij ligji;

b) vërtetohet se avokati ka përdorur dokumente të 

falsi� kuara për të marrë lejen e ushtrimit të profesionit të 

avokatit;

c) vuan nga një sëmundje, sëmundje mendore ose dëmtime 

� zike, të cilat bëjnë të pamundur ushtrimin normal të 

profesionit;

ç) është deklaruar i falimentuar;

d) nuk ka paguar kontributin e anëtarësisë;

dh) ka shkelur rëndë ose në mënyrë të përsëritur rregullat për 

ushtrimin e profesionit të avokatit;

e) është dënuar nga gjykata për kryerjen e veprave penale, me 

dashje, që janë parashikuar në “Kodin e etikës së avokatit”.

4. Për avokatët e huaj, përveç rasteve të parashikuara më sipër në 

këtë nen, heqja e lejes së posaçme për ushtrimin e profesionit 

të avokatit në Republikën e Shqipërisë, bëhet edhe në rastin 

kur atij i është hequr leja e ushtrimit të profesionit të avokatit 

në shtetin e tij.

5. shfuqizohet me ligjin nr. 10 047, datë 24.12.2008

6. Avokati i proceduar disiplinarisht ka të drejtë të marrë pjesë dhe 

të dëgjohet nga komisioni disiplinor, personalisht ose nëpërmjet 

një përfaqësuesi të caktuar prej tij, ndërmjet avokatëve.

7. Avokati përfaqësues duhet të jetë i pranishëm gjatë gjithë 

periudhës së shqyrtimit të çështjes.

8. shfuqizohet me ligjin nr. 10 047, datë 24.12.2008

KREU VI
REGJISTRAT E DHOMËS KOMBËTARE TË AVOKATISË

NENI 34

(shtuar shkronja “f ”në pikën 2 me ligjin nr. 10 047, datë 24.12.2008)

1. Dhoma Kombëtare e Avokatisë dhe Ministria e Drejtësisë 

mbajnë pranë tyre regjistrin e të gjithë avokatëve, si dhe 

administrojnë dokumentacionin përkatës, që lidhet me të 

drejtën e ushtrimit të profesionit të avokatit.

2. Regjistri i avokatëve, për secilin prej tyre, përmban të dhënat e 

mëposhtme:

a) identitetin;

b) datëlindjen;

c) shkollën e lartë ku avokati është diplomuar si jurist;

ç  titujt dhe gradat shkencore;

d) nivelin e njohurive në gjuhë të huaja;

dh) dhomën e avokatisë ku është anëtar, në juridiksionin e së 

cilës, si rregull, avokati ushtron profesionin e tij;

e) adresën e zyrës së tij ose adresën dhe emrin e zyrës së 

avokatisë, nëse avokati është anëtar i saj;

ë) të dhëna mbi thyerjen e disiplinës.

f) kopje të vulës së avokatit ose zyrës së avokatisë. Vula duhet 

të jetë unike dhe duhet të përmbaje titullin “Avokat” dhe 

identitetin e avokatit ose të zyrës së avokatisë. Këshilli 

Drejtues i Dhomës Kombëtare të Avokatisë përcakton 

formën, përmbajtjen, procedurën e përgatitjes dhe të 

shpërndarjes së tyre.

3. Këshilli i Përgjithshëm i Dhomës Kombëtare të Avokatisë ka në 

kompetencë të vendosë që, përveç të dhënave të treguara në 

pikën 2 të këtij neni, në regjistrin e avokatëve të pasqyrohen edhe 

të dhëna të tjera.

4. Dhoma e avokatisë, për juridiksionin e saj, mban regjistrin e 

avokatëve dhe dokumentacionin përkatës, sipas listës së të 

dhënave të treguara në këtë nen.

NENI 35

1. Dhoma Kombëtare e Avokatisë, dhomat e avokatisë për 

juridiksionin e saj, si dhe Ministria e Drejtësisë, mbajnë regjistrin 

e asistentëve, si dhe administrojnë dokumentacionin përkatës për 

ushtrimin e veprimtarisë së tyre.

2. Regjistri i asistentëve, për secilin prej tyre, përmban të dhënat e 

mëposhtme:

a) adresën e zyrës së tij ose adresën dhe emrin e zyrës së 

avokatisë, nëse avokati është anëtar i saj;

b) identitetin; 

c) datëlindjen; 

ç) shkollën e lartë ku asistenti është diplomuar si jurist; 

d) titujt dhe gradat shkencore, nëse ka të tilla;

dh) nivelin e njohurive në gjuhë të huaja;

e) datën e � llimit dhe të përfundimit të periudhës së stazhit, të 

nevojshme për pranimin e pjesëmarrjes së tij në provimin e 

kuali� kimit, për ushtrimin e profesionit të avokatit;

ë) datat e provimit të kuali� kimit, në rast se nuk është kuali� kuar;

f) emrin dhe adresën e avokatit, pranë të cilit ushtron 

veprimtarinë e tij si asistent.

2. Këshilli i Përgjithshëm i Dhomës Kombëtare të Avokatisë ka në 

kompetencë të vendosë që, përveç të dhënave të treguara në 

pikën 2 të këtij neni, në regjistrin e asistentëve të pasqyrohen 

edhe të dhëna të tjera.

KREU VII
AVOKATI I HUAJ

NENI 36

1. Shtetasi i huaj mund të ushtrojë profesionin e avokatit në 

Republikën e Shqipërisë nëse plotëson kushtet e parashikuara 

në këtë ligj për shtetasit shqiptarë dhe pas dhënies së provimit 

të kuali� kimit në gjuhën shqipe.

2. Rregullat për dhënien e lejes së ushtrimit të profesionit 

të avokatit të huaj përcaktohen nga Dhoma Kombëtare e 

Avokatisë. 

KREU VIII
ANKIMET DHE PROCEDURAT DISIPLINORE
(ndryshuar titulli i kreut me ligjin nr 10 047, datë 24.12.2008)

NENI 37

(ndryshuar me ligjin nr. 10 047, datë 24.12.2008)

1. Ankesat/kërkesat ndaj çdo sjelljeje ose veprimi të avokatit 

i drejtohen kryetarit të dhomës së avokatisë. Kryetari i 

dhomës së avokatisë ia përcjell ankesën/kërkesën komisionit 

të veri� kimit të ankimit të Dhomës Kombëtare të Avokatisë 

brenda 5 ditëve kalendarike nga data e dorëzimit.

2. Ankesat/kërkesat kundër avokatit mund të paraqiten nga:

a) çdo person që mbrohet, përfaqësohet ose ndihmohet 

juridikisht prej tij;

b) çdo person i tretë, që pretendon se është dëmtuar nga 

sjellja apo veprimet e avokatit;

c) organet drejtuese të dhomave të avokatisë; 

ç) gjyqtarët dhe prokurorët;

d) Ministri i Drejtësisë;

dh) çdo organ tjetër shtetëror, i parashikuar me ligj.

NENI 38

(ndryshuar me ligjin nr. 10 047, datë 24.12.2008)

Avokati i nënshtrohet procedimit disiplinor kur:

a) ka vepruar në kundërshtim me parashikimet e dispozitave 

ligjore, që rregullojnë veprimtarinë e avokatit dhe me 

legjislacionin tatimor;

 ka vepruar në kundërshtim me rregullat e parashikuara 

në Kodin e Etikës së Avokatit dhe me rregullat e tjera të 

përcaktuara nga Dhoma Kombëtare e Avokatisë dhe dhomat e 

avokatisë.”.

NENI 39

(ndryshuar me ligjin nr. 10 047, datë 24.12.2008)

1. Për shqyrtimin e kërkesave/ankesave për procedim disiplinor 

ndaj avokatëve krijohet komisioni i veri� kimit të ankimit i 

Dhomës Kombëtare të Avokatisë, me avokatë të zgjedhur me 

short nga lista e përfaqësuesve, me këtë përbërje:

a) 3 përfaqësues nga Dhoma e Avokatisë, Tiranë;

b) 1 përfaqësues, secila, nga dhomat e tjera të avokatisë.

2. Për shqyrtimin e ankesës/kërkesës për procedim disiplinor 

ndaj një avokati të caktuar, komisioni i veri� kimit të ankimit 

i Dhomës Kombëtare të Avokatisë zgjedh nënkomisionin e 

veri� kimit të ankimit, i cili ka në përbërje:

a) kryetarin e komisionit të veri� kimit të ankimit, në cilësinë 

e kryetarit të këtij nënkomisioni;

b) dy avokatë të zgjedhur me short nga anëtarët e komisionit 

të veri� kimit të ankimit të Dhomës Kombëtare të 

Avokatisë dhe një avokat, që përfaqëson dhomën e 

avokatisë nga ka ardhur ankimi, në cilësinë e anëtarëve.

Kryetari i komisionit të veri� kimit të ankimit zgjidhet nga Dhoma 

Kombëtare e Avokatisë.

Rregullat e hollësishme për procedurën e zgjedhjes dhe të 

funksionimit të komisionit të veri� kimit të ankimit e për zgjedhjen 

e kryetarit të këtij komisioni përcaktohen në rregulloren e 

zgjedhjes dhe të funksionimit të komisionit të veri� kimit të ankimit 

të Dhomës Kombëtare të Avokatisë.

NENI 40

(ndryshuar me ligjin nr. 10 047, datë 24.12.2008)

1. Procedimi disiplinor përbëhet nga fazat e veri� kimit, të refuzimit 

apo të kalimit në gjykim të kërkesës/ankesës dhe të gjykimit.

 Procedimi disiplinor � llon me paraqitjen e kërkesës/ankesës nga 

subjektet e përcaktuara në nenin 37 të këtij ligji.

2. Kryetari i komisionit të veri� kimit të ankimit, brenda 15 ditëve 

nga data e depozitimit të kërkesës/ankesës, cakton përbërjen e 

nënkomisionit të veri� kimit të ankimit.

3. Avokati, ndaj të cilit është paraqitur ankesa/kërkesa, duhet të 

paraqesë, me shkrim, pretendimet e tij për ankesën/kërkesën 

brenda 15 ditëve nga data e marrjes së njoftimit.

 Mosparaqitja e pretendimeve nga avokati para nënkomisionit 

të veri� kimit të ankimit nuk përbën shkak për mosvazhdimin e 

procedimit disiplinor.

4. Afatet procedurale të veri� kimit të ankesës/kërkesës � llojnë 

nga data e mbërritjes së saj në komisionin e veri� kimit të 

ankimit. Ky komision merr vendim brenda 60 ditëve nga data e 

marrjes së ankesës/kërkesës.

Për çështje, të cilat kërkojnë hetime të posaçme e të specializuara, 

ky afat mund të zgjatet edhe 30 ditë të tjera.

NENI 40/1

(shtuar me ligjin nr. 10 047, datë 24.12.2008)

1. Nënkomisioni i veri� kimit të ankimit, pasi bën veri� kimet 

e nevojshme, dëgjon pretendimet e palëve dhe, sipas rastit, 

vendos � llimin e procedimit disiplinor kundër avokatit, ose 

refuzimin e � llimit të procedimit.

2. Vendimi i nënkomisionit të veri� kimit të ankimit për refuzimin 

e ankimit mund të ankimohet në komitetin disiplinor të 

Dhomës Kombëtare të Avokatisë brenda 10 ditëve nga subjekti 

që ka paraqitur ankesën/kërkesën. Vendimi i komitetit disiplinor 

të Dhomës Kombëtare të Avokatisë është i paankimueshëm 

nga subjekti që paraqet ankesën/kërkesën.

3. Kur nënkomisioni i veri� kimit të ankimit e kalon çështjen për 

gjykim, vendimi është i pakundërshtueshëm, nga pikëpamja 

procedurale, në komitetin disiplinor të Dhomës Kombëtare të 

Avokatisë. Kur çështja kalon për gjykim, kryetari i komisionit 

të veri� kimit të ankimit të Dhomës Kombëtare të Avokatisë e 

përfaqëson çështjen përpara komitetit disiplinor të Dhomës 

Kombëtare të Avokatisë, në cilësinë e palës.

NENI 40/2

(shtuar me ligjin nr. 10 047, datë 24.12.2008)

1. Nënkomisioni i veri� kimit të ankimit merr vendim për rrëzimin 

e kërkesës/ankesës ose kalimin e saj për gjykim para komitetit 

disiplinor të Dhomës Kombëtare të Avokatisë dhe e shpall atë 

brenda 10 ditëve.

2. Nënkomisioni i veri� kimit të ankimit, për marrjen e vendimeve, 

vendos me shumicë votash. Në rastet kur rezultati i votimit 

është i barabartë, çështja kalon për gjykim.

3 Nënkomisioni i veri� kimit të ankimit duhet t’u dërgojë palëve 

kopje të vendimit të shpallur prej tij.

NENI 41

(ndryshuar me ligjin nr. 10 047, datë 24.12.2008)

1. Masat disiplinore jepen sipas një procedure, e cila garanton të 

drejtën për t’u informuar, për të kërkuar sqarime rreth fakteve, 

për t’u dëgjuar dhe për t’u mbrojtur.

2. Palët në procedimin disiplinor kanë të drejtë të paraqiten dhe 

të japin shpjegime në seancë, vetë ose nëpërmjet mbrojtjes 

e përfaqësimit me avokat. Nëse njëra ose të dyja palët 

nuk paraqiten në seancë, pa motive të arsyeshme, komiteti 

disiplinor i Dhomës Kombëtare të Avokatisë shqyrton çështjen 

dhe merr vendim në mungesë të tyre.

3. Gjatë procedurës ankimore, komisioni disiplinor mund të 

dëgjojë shpjegime nga palët dhe dëshmitarët e tyre.

4. Shpjegimet e palëve dhe dëshmitë në seancë mund të jepen me 

gojë ose me shkrim.

5. Komiteti disiplinor i Dhomës Kombëtare të Avokatisë pranon 

dëshmitë dhe dokumentet e paraqitura para tij, me cilësinë e 

provës dhe i çmon ato sipas bindjes së formuar pas shqyrtimit 

të tyre në tërësi.

6. Masat disiplinore jepen brenda 3 muajve nga data e konstatimit 

të shkeljes, por jo më vonë se 5 vjet nga çasti i kryerjes së saj.

NENI 42 

(shfuqizohet me ligjin nr. 10 047, datë 24.12.2008)

NENI 43

(ndryshuar një togfjalësh në fjalinë e parë dhe hequr një togfjalësh 

në shkronjën “ç” me ligjin nr. 10 047, datë 24.12.2008).

Për shkelje të dispozitave që rregullojnë ushtrimin e profesionit të 

avokatit, komisioni disiplinor i Dhomës Kombëtare të Avokatisë 

mund të japë një nga masat disiplionore të mëposhtme:

a) vërejtje me shkrim;

b) gjobë nga 5 000 (pesë mijë) deri në 50 000 (pesëdhjetë mijë) lekë;

c) pezullimin e lejes së ushtrimit të profesionit të avokatit për një 

periudhë nga tre muaj deri në dy vjet;

ç) heqjen e lejes së ushtrimit të profesionit të avokatit.

NENI 44

(ndryshuar me ligjin nr. 10 047, datë 24.12.2008)

1. Kur komiteti disiplinor i Dhomës Kombëtare të Avokatisë, 

në përfundim të shqyrtimit të ankesës/kërkesës, e deklaron 

avokatin fajtor, përveç masave të parashikuara në nenin 43 të 

këtij ligji, mund t’i kërkojë avokatit që:

a) të ndërmarrë të gjitha masat e nevojshme për zgjidhjen e 

problemit në fjalë;

b) t’i kompensojë dëmin e shkaktuar kërkuesit/ankuesit apo 

palëve të tjera të dëmtuara nga veprimet e tij, në masën që 

çmohet e drejtë nga rrethanat, që rezultojnë nga shqyrtimi 

i ankesës/kërkesës.

2. Komiteti disiplinor i Dhomës Kombëtare të Avokatisë urdhëron 

avokatin e deklaruar fajtor të paguajë shpenzimet e palëve dhe 

të Dhomës Kombëtare të Avokatisë, për përballimin e çështjes 

disiplinore në fjalë.

NENI 45

(ndryshuar me ligjin nr. 10 047, datë 24.12.2008)

1. Komiteti disiplinor i Dhomës Kombëtare të Avokatisë 

gjykon çështjen brenda 30 ditëve nga data e regjistrimit 

të materialit për ankim. Ky komitet, me kërkesë të njërës 

prej palëve, mund të shtyjë, për shkaqe të përligjura, afatin 

e gjykimit, por jo më shumë se 30 ditë nga data e caktimit 

të gjykimit. Vendimi i këtij komiteti duhet të jetë i arsyetuar 

dhe u njoftohet palëve brenda 3 ditëve nga përfundimi i 

gjykimit.

2. Vendimi i komitetit disiplinor të Dhomës Kombëtare të 

Avokatisë mund të ankimohet nga pala ankuese/kërkuese 

ose avokati në gjykatën që ka kompetencë shqyrtimin e 

mosmarrëveshjes brenda 15 ditëve nga data e njoftimit. 

Ankimi bëhet edhe në rast se vendimi nuk merret brenda 

afatit të parashikuar në pikën 1 të këtij neni.

NENI 45/1

(shtuar me ligjin nr. 10 047, datë 24.12.2008)

1. Për veprimtarinë e mësipërme, Dhoma Kombëtare e 

Avokatisë miraton tarifat e shpërblimit.

2. Rregulla të hollësishme për shpenzimet përkatëse 

përcaktohen në rregulloren e komitetit disiplinor të 

Dhomës Kombëtare të Avokatisë.”.

NENI 46

(ndryshuar me ligjin nr. 10 047, datë 24.12.2008)

Dhoma Kombëtare e Avokatisë regjistron vendimet disiplinore dhe 

njofton Ministrinë e Drejtësisë dhe Prokurorin e Përgjithshëm për 

këto vendime.

NENI 47

(shfuqizohet me ligjin nr. 10 047, datë 24.12.2008)

KREU IX
DISPOZITA KALIMTARE DHE TË FUNDIT 

NENI 481

1. Ministria e Drejtësisë kujdeset që veprimtaria e avokatisë të 

ushtrohet normalisht dhe në përputhje me ligjin.

2. Rregullat e hollësishme për ushtrimin e profesionit të avokatit, 

në përputhje me këtë ligj, caktohen në statutin dhe në “Kodin 

e etikës së avokatit”, të miratuara nga Këshilli i Përgjithshëm i 

Dhomës Kombëtare të Avokatisë.

3. Ministri i Drejtësisë dhe Këshilli Drejtues i Dhomës Kombëtare 

të Avokatisë, pasi marrin mendimin e Ministrisë së Financave, 

caktojnë tarifat e shpërblimit të avokatëve për dhënien e 

ndihmës juridike.

NENI 49

(shfuqizohet me ligjin nr. 10 047, datë 24.12.2008)

NENI 50

(shfuqizohet me ligjin nr. 10 047, datë 24.12.2008)

1 Paragra�  4 i nenit 48 është shfuqizuar me Vendimin nr. 7, datë 12.03.2010 
të Gjykatës Kushtetuese me objekt “Shfuqizimi si i papajtueshëm me 
Kushtetutën i pikës 4 të nenit 48 të Ligjit nr. 9109, datë 17.07.2003 “Për 
Profesionin e Avokatit në Republikën e Shqipërisë”, ndryshuar me Ligjin 
nr. 10047, datë 24.12.2008”. Paragra�  i shfuqizuar kishte këtë përmbajtje 
“Ministri i Drejtësisë dhe Këshilli Drejtues i Dhomës Kombëtare të 
Avokatisë përcaktojnë me vendim të përbashkët shpenzimet për regjistrimin 
e kandidatëve për avokatë, organizimin e provimit dhe shpalljen e rezultateve 
të tij, të cilat duhet të jenë të barabarta me koston që duhet të përballohet 
në këtë rast, si dhe tarifën e marrjes së licencës për avokatët.”

NENI 51

Ligji nr. 7827, datë 31.5.1994 “Për avokatinë në Republikën e 

Shqipërisë”, shfuqizohet.

NENI 52

Ky ligj hyn në fuqi 15 ditë pas botimit në Fletoren Zyrtare.

Shpallur me dekret nr. 3923, datë 30.7.2003 të Presidentit 

të Republikës së Shqipërisë,  Alfred Moisiu

KREU I
PËRKUFIZIMI DHE BAZA LIGJORE

NENI 1

Dhoma Kombëtare e Avokatisë është Person Juridik, e cila krijohet, 

organizohet dhe funksionon në përputhje me Kushtetutën, Ligjin 

“Për Profesionin e Avokatit në Republikën e Shqipërisë, nr. 9109 

datë 17. 07. 2003 dhe dispozitat e këtij statuti.

Dhoma Kombëtare e Avokatisë, është bashkim i anëtarëve aktivë 

dhe jo aktivë të dhomave të avokatisë.

KREU II
OBJEKTI I VEPRIMTARISË

NENI 2

Objekti i veprimtarisë së Dhomës Kombëtare të Avokatisë është:

- Forcimi i pavarësisë së profesionit të lirë të avokatit;

- Rritja e nivelit të punës së avokatëve, zyrave avokatore dhe 

dhomave të avokatëve për mbrojtjen e të drejtave të njeriut në 

çdo fazë të procesit penal, civil e atij administrativ;

- Të nxisë dhënien e ndihmës juridike falas për ata që nuk kanë 

të ardhura të mjaftueshme për të pajtuar avokat;

- Mbrojtja e avokatëve nga çdo qëndrim arbitrar ose presion që 

synon të cënojë pavarësinë e profesionit të avokatit;

- Konsolidimi i zyrave dhe � rmave të avokatisë;

- Forcimi i dhomave të avokatisë si kusht për rritjen e cilësisë së 

shërbimeve juridike;

- Vendosja e kontakteve me organizata e shoqata të së njëjtës 

natyrë dhe shkëmbimi i përvojës me ta;

- Hartimi dhe zbatimi i politikave që synojnë ngritjen 

profesionale, krijimin e një ambienti dhe infrastrukture që rrit 

mirëqenien, besimin dhe krenarinë e avokatëve për organizatën 

e tyre.

NENI 3

Këto objektiva do të realizohen kryesisht nëpërmjet:

- Takimeve, seminareve, debateve profesionale, përgjithësimeve 

të përvojës së avokatëve, zyrave avokatore dhe dhomave të 

avokatëve;

- Rritjes së aftësisë botuese me tematike juridike të avokatëve në 

organet e shtypit periodik;

- Krijimit, funksionimit dhe botimit të një buletini të pavarur;

- Pjesëmarrjes në takime të organizatave dhe shoqatave e huaja 

të juristëve të pavarur.

- ritja e të ardhurave dhe Dhomës së Avokatëve.

KREU III
JURIDKSIONI, KOHËZGJATJA, QENDRA E 

VEPRIMTARISË DHE SIMBOLET

NENI 4

Territori ku do të zhvilloje veprimtarinë e saj Dhoma Kombëtare e 

Avokatisë është e gjithë Republika e Shqipërisë.

NENI 5

Dhoma Kombëtare e Avokatisë e ushtron veprimtarinë e saj në të 

gjithë territorin e R.SH.-së.

NENI 6

Qendra e Dhomës Kombëtare të Avokatisë ndodhet në Tirane.

NENI 7

Dhoma Kombëtare e Avokatisë, ka vulën dhe simbolet e saj të cilat 

miratohen nga Këshilli i Përgjithshëm i Dhomës Kombëtare.

KREU IV
E DREJTA E ANTARËSISË

NENI 8

E drejta për t’u bërë avokat

Avokati për të ushtruar profesionin e tij duhet :

- Të ketë � tuar titullin e avokatit, sipas kushteve të parashikuara 

në ligjin nr. 9109, datë 17.07.2003;

- Të jetë regjistruar si anëtar i një Dhome Avokatie;

- Të jetë pajisur me leje për ushtrimin e profesionit nga organet 

� skale;

- Të plotësojë detyrimet e anëtarësisë ndaj Dhomës së 

Avokatëve;

- Të mos veri� kohen raste të tjera përjashtimore.

NENI 9

Anëtarë të dhomave të avokatisë mund të pranohen edhe 

pedagogët efektive të lëndëve juridike të fakulteteve të drejtësisë si 

dhe personat e tjerë të përcaktuar në ligj dhe në këtë statut.

Anëtarë jo aktivë të dhomave të avokatisë mund të pranohen edhe 

juristë të tjerë me grada shkencore dhe që mund të kryejnë edhe 

punë shtetërore me pagë të përhershme.

Subjektet e mësipërme mund të jenë anëtarë të Dhomës 

së Avokatisë vetëm pasi të kenë � tuar titullin në kushtet e 

përcaktuara në ligjin nr. 9109, datë 17.07.2003 dhe në këtë statut.

NENI 10

Shtetasit shqiptare që kanë mbaruar arsimin e lartë juridik, por 

që nuk kanë praktike pune, mund të jenë anëtarë të një dhome 

avokatie si asistentë avokatë sipas kritereve dhe kushteve të 

parashikuara nga ky ligj dhe në këtë statut.

NENI 11

ANËTAR JO AKTIV

Anëtar jo aktiv të dhomës së avokatëve janë të gjithë ata persona 

të cilët e kanë � tuar titullin avokat në bazë të ligjit, por nuk e 

ushtrojnë këtë profesion për shkak të pamjaftueshmërisë me 

profesionin e avokatit. 

NENI 12

ANËTAR NDERI

Anëtarë nderi të dhomës së avokatëve, mund të pranohen avokatë 

të shteteve të huaja, të cilët shpallen të tillë me vendim të Këshillit 

Drejtues të Dhomës Kombëtare të Avokatisë

NENI 13

Për t’u pranuar avokat, personi i interesuar duhet t’i paraqesë 

kërkesë me shkrim dhomës së avokatëve të rrethit ku ai 

dëshiron të punojë. Kërkesa duhet të përmbajë, ndër të tjera, 

edhe deklarimin se ai pranon të përmbushë të gjitha detyrimet e 

parashikuara në Statutin dhe Kodin Etik të Avokatit.

Kërkesës duhet t’i bashkëngjitet një kopje e diplomës, lista e 

notave, kuali� kime të ndryshme të avokatit brenda dhe jashtë 

vendit, dy fotogra�  dhe një CV.

NENI 14

Kërkesa e paraqitur sipas nenit të mësipërm duhet të shqyrtohet 

nga Dhoma e Avokatisë, e cila brenda 30 ditëve nga paraqitja e 

saj, duhet t’ia përcjellë për shqyrtim Këshillit Drejtues të Dhomës 

Kombëtare të Avokatisë, së bashku me mendimin e saj.

Dhoma Kombëtare e Avokatisë, brenda afatit 30 ditor, duhet të 

njoftojë kërkuesin, kur ai plotëson kushtet për të marrë pjesë 

në provimin e kuali� kimit duke caktuar edhe datat e zhvillimit 

të tij dhe, në përputhje me kërkesat e ligjit nr. 9109, 17.07.2003 

dhe dispozitave të këtij statuti, mund të vendosë përjashtimin e 

kërkuesit nga provimi i kuali� kimit.

NENI 15

Procedura e pranimit vlen edhe për avokatët që janë larguar 

vullnetarisht ose janë përjashtuar me vendim të Këshillit Drejtues 

të Dhomës Kombëtare të Avokatisë, të cilët kërkojnë të pranohen 

përsëri.

NENI 16

Çdo jurist që pajiset me lejen e ushtrimit të profesionit të avokatit 

është i detyruar të betohet. Betimi bëhet në prani të sekretarit 

të dhomës përkatëse, në ambientet e Dhomës Kombëtare të 

Avokatisë dhe në prani të titullarëve të kësaj të fundit. 

Formula e betimit do të jetë: “Betohem si avokat, se do të ushtroj 

funksionet e mia ndaj klientit dhe drejtësisë me dinjitet, ndërgjegje 

të pastër, ndershmëri, pavarësi dhe humanizëm”

NENI 17

Humbja e së drejtës së ushtrimit të profesionit të avokatit

Avokatët e humbasin të drejtën e ushtrimit të profesionit në rastet 

kur:

I. Hiqet leja për ushtrimin e profesionit të avokatit sipas rasteve 

të parashikuara në ligj, si dhe 

II. Dorëhiqet.

Për rastet e parashikuara në nenin 33, paragra�  3/a dhe b, heqja 

e lejes së ushtrimit të profesionit passjell edhe pavlefshmërinë e 

� timit të titullit të avokatit.

NENI 18

Avokatët që kanë � tuar titullin si të tillë, për shkak të ushtrimit 

të një profesioni tjetër privat, publik ose shtetëror, e humbasin të 

drejtën e ushtrimit të profesionit të avokatit, por ruajnë të drejtën 

e titullit të � tuar.

NENI 19

Në rast se avokati e humbet titullin si të tillë, kontributi që ka 

derdhur me vullnetin e tij mbetet në favor të Dhomës Kombëtare 

të Avokatisë.

KREU V
ORGANET DREJTUESE TË DHOMËS KOMBËTARE 

TË AVOKATISË DHE DHOMAVE TË AVOKATISË

NENI 20

Këshilli i Përgjithshëm i Dhomës Kombëtare të Avokatisë

Këshilli i Përgjithshëm është organi më i lartë përfaqësues dhe 

vendimmarrës i Dhomës Kombëtare të Avokatisë. Kompetencat e 

Këshillit të Përgjithshëm përcaktohen nga neni 19 i ligjit nr. 9109, 

datë 17.07.2003 dhe nga dispozitat e këtij statuti. 

NENI 21

KËSHILLI DREJTUES I DHOMËS KOMBËTARE TË AVOKATISË

Këshilli Drejtues i Dhomës Kombëtare të Avokatisë, është organi 

ekzekutiv i cili zgjidhet nga Këshilli i Përgjithshëm dhe jep llogari 

para tij.

NENI 22

KËSHILLI I PËRGJITHSHËM I DHOMËS SË AVOKATISË

Këshilli i Përgjithshëm i Dhomës së Avokatisë, është organi më i 

lartë përfaqësues dhe vendimmarrës i çdo dhome avokatie, i cili 

ushtron kompetencat e tij në bazë të nenit 21 të ligjit nr. 9109, 

datë 17.07.2003 dhe dispozitave të statutit. 

NENI 23.

KËSHILLI DREJTUES I DHOMËS SË AVOKATISË

Këshilli Drejtues i Dhomës së Avokatisë, është organi më i lartë 

ekzekutiv, i cili zgjidhet nga Këshilli i Përgjithshëm dhe jep llogari 

para tij.

 NENI 24

DHOMA E AVOKATISË

Dhoma e Avokatisë është mbledhja e përgjithshme e anëtarëve 

aktivë dhe jo aktivë të regjistruar pranë saj dhe që ushtrojnë 

veprimtarinë brenda juridiksionit të dhomës përkatëse. 

Në vendimmarrje marrin pjesë vetëm anëtarët aktivë. Anëtarët jo 

aktivë nuk kanë të drejte vote.

NENI 25

Numri minimal i çdo dhome vendoset me vendim të Këshillit të 

Përgjithshëm të Dhomës Kombëtare të Avokatisë.

Numri i Dhomave dhe qendra e veprimtarisë së tyre caktohet 

me vendim të Këshillit të Përgjithshëm të Dhomës Kombëtare të 

Avokatisë.

NENI 26

Çdo Dhome Avokatie, zgjedh çdo 4 vjet, Këshillin e Përgjithshëm 

të saj, i cili përbëhet nga minimumi prej 5 anëtarë. 

KREU VI
ORGANIZIMI DHE FUNKSIONIMI I DHOMAVE 

TË AVOKATISË

NENI 27

Dhoma e Avokatisë, zgjedh anëtarët për në Këshillin e 

Përgjithshëm të saj për vendet e mbetura vakant, në rastet kur ky 

i fundit është në pamundësi të funksionimit. Për çdo vend vakant 

Këshilli Drejtues i dhomës njofton Këshillin Drejtues të Dhomës 

Kombëtare të Avokatisë, brenda një afati prej 15 ditësh, nga dita e 

ngeljes së vendit vakant.

NENI 28

Mbledhja e Dhomës së Avokatisë thirret, nga Këshilli Drejtues i 

saj ose nga 1/3 e anëtarëve aktivë, në datën e caktuar nga Këshilli 

Drejtues i Dhomës Kombëtare të Avokatisë mbi propozimin e 

tyre. (Këshilli Drejtues i dhomës dhe 1/3 e anëtarësisë). Në rast 

se nga ana e Këshillit Drejtues dhe 1/3 së anëtarësisë aktive nuk 

respektohen rregullat e mësipërme, Këshilli Drejtues i Dhomës 

Kombëtare të Avokatisë, merr vendim për thirrjen e mbledhjes.

Në rast se avokati nuk merr pjesë në dy mbledhje të radhës të 

Dhomës së Avokatisë, kjo përbën shkak për marrjen e masës 

disiplinore ndaj tij.

NENI 29

Mbledhja e Dhomës së Avokatisë është e vlefshme kur marrin 

pjesë më shumë së 1/2 e anëtarëve të saj.

Në rast se mbledhja e parë dështon për shkak të mosplotësimit të 

kuorumit, mbledhja pasardhëse, është e vlefshme me pjesëmarrjen 

e 1/3 së avokatëve të paraqitur.

Vendimet merren me shumicën e thjeshtë të anëtarëve të 

pranishëm.

Në këtë rast zbatohen rregullat e parashikuara në nenin 24 të këtij 

statuti.

NENI 30

Mbledhja e Këshillit të Përgjithshëm të Dhomës së Avokatisë, 

thirret nga Këshilli Drejtues i saj, ose nga 1/3 e anëtarëve të 

Këshillit të Përgjithshëm, jo më pak se një herë në vit.

NENI 31

Këshilli i Përgjithshëm i Dhomës së Avokatisë, në mbledhjen 

e tij të parë, zgjedh përfaqësuesit e dhomës për në Këshillin e 

Përgjithshëm të Dhomës Kombëtare të Avokatisë, anëtarët e 

këshillit drejtues të dhomës si dhe kryetarin, nënkryetarin dhe 

sekretarin.

Rregulla të hollësishme për procedurat e zgjedhjeve mund të 

caktohen me vendim të Këshillit të Përgjithshëm të Dhomës 

Kombëtare të Avokatisë.

NENI 32

Mbledhja e Këshillit të Përgjithshëm është e vlefshme kur në të 

marrin pjesë jo më pak se 2/3 e anëtarëve të saj. 

Vendimet merren me shumicën e thjeshtë të anëtarëve të 

pranishëm.

Vendimet për zgjedhjen e përfaqësuesve për në Këshillin e 

Përgjithshëm të Dhomës Kombëtare të Avokatisë, të Këshillit 

Drejtues të Dhomës dhe të Kryetarit dhe Sekretarit të Dhomës 

merren me shumicën e të gjithë anëtarëve të Këshillit të 

Përgjithshëm të Dhomës së Avokatisë.

NENI 33

Këshilli Drejtues i Dhomës së Avokatisë, ushtron kompetencat e 

veta, sipas dispozitave të ligjit nr. 9109, datë 17. 07. 2003 dhe të 

statutit.

Numri i anëtarëve të Këshillit Drejtues të Dhomës së Avokatisë, 

caktohet me vendim të Këshillit të Përgjithshëm të Dhomës 

Kombëtare të Avokatisë.

KREU VII
ORGANIZMI DHE FUNKSIONIMI I ORGANEVE 

TË DHOMËS KOMBËTARE TE AVOKATISË

NENI 34

Mbledhja e Këshillit të Përgjithshëm, të Dhomës Kombëtare të 

Avokatisë, thirret jo më pak se një herë në vit, nga Kryetari i 

Dhomës Kombëtare të Avokatisë, Këshilli Drejtues ose 1/3 e 

anëtarëve të Këshillit të Përgjithshëm.

Mbledhja e Këshillit të Përgjithshëm është e vlefshme kur në të 

marrin pjesë jo më pak se 2/3 e anëtarëve. Në këtë rast vendimet 

merren me shumicën e thjeshtë të të pranishmëve.

Për rastet e parashikuara në nenin 19 të ligjit 9108, datë 

17.07.2003, paragra�  i tretë pikat a,b,c, vendimet merren sipas 

kritereve të përcaktuara në pikën katër të këtij neni. 

NENI 35

Numri i përfaqësuesve të zgjedhur për në Këshillin e Përgjithshëm 

caktohet nga ky i fundit për çdo dhomë. 

Këshilli i Përgjithshëm i Dhomës Kombëtare të Avokatisë cakton 

numrin e përfaqësuesve të zgjedhur nga çdo dhome sipas parimit 

të përfaqësimit proporcional, por duke zbatuar rregullin sipas së 

cilit asnjë dhomë nuk mund të përfaqësohet në këtë organizëm me 

numër më të madh së gjysma e anëtarëve të saj.

Në raste të ngeljes së vendit vakant në Këshillin e Përgjithshëm, 

zgjedhja bëhet nga Këshilli i Përgjithshëm i Dhomës përkatëse, 

sipas rregullave të përcaktuara në këtë statut.

NENI 36

Organet drejtuese të dhomave të avokatisë dhe të Dhomës 

Kombëtare të Avokatisë, thirren sipas një rendi të përcaktuar nga 

ana e organeve që janë kompetente për thirrjen e tyre.

Njoftimi për mbledhjen sipas paragra� t të mësipërm bëhet 

përkatësisht nga ana e sekretarit të Dhomës së Avokatisë ose 

Sekretari i Përgjithshëm i Dhomës Kombëtare të Avokatisë, jo më 

pak së dhjetë ditë nga dita e zhvillimit të mbledhjes. 

NENI 37

Këshilli Drejtues i Dhomës Kombëtare të Avokatisë, është organi 

me i lartë ekzekutiv, i cili zgjidhet në çdo katër vjet nga Këshilli i 

Përgjithshëm dhe jep llogari para tij.

Këshilli Drejtues i Dhomës Kombëtare të Avokatisë, ushtron 

kompetencat e përcaktuara në ligjin nr. 9109, datë 17. 07. 2003, në 

këtë statut si dhe ato të përcaktuara në vendimet e Këshillit të 

Përgjithshëm.

NENI 38

Në përbërjen e Këshillit Drejtues së Dhomës Kombëtare të 

Avokatisë duhet mbajtur parasysh përfaqësimi i Dhomave të 

Avokatisë në këtë organ, si dhe funksionimi normal i punës së këtij 

organi ekzekutiv.

Këshilli Drejtues i Dhomës Kombëtare të Avokatisë duhet të 

mblidhet jo më pak se një herë në dy muaj.

NENI 39

Mbledhja e Këshillit Drejtues, është e vlefshme kur në të marrin 

pjesë jo më pak së 2/3 e anëtarëve të tij.

Vendimet merren me shumicën e thjeshtë të anëtarëve të pranishëm.

Vendimet për zgjedhjen e Kryetarit, Zv. Kryetarit dhe Sekretarit të 

Përgjithshëm, merren me shumicën e anëtarëve të Këshillit Drejtues.

NENI 40

Për zgjedhjen e Kryetarit, Zv. Kryetarit dhe Sekretarit të 

Përgjithshëm të Dhomës Kombëtare të Avokatisë, si rregull duhet 

të kandidojnë, jo më pak se dy kandidatë.

Mbledhja e Këshillit të Përgjithshëm, është e vlefshme kur në të 

marrin pjesë jo më pak se 2/3 e anëtarëve të saj. 

Vendimet merren me shumicën e thjeshtë të anëtarëve të 

pranishëm.

Vendimet për zgjedhjen e përfaqësuesve për në Këshillin 

Përgjithshëm të Dhomës Kombëtare të Avokatisë, të Këshillit 

Drejtues të Dhomës dhe të Kryetarit, Zv. Kryetarit dhe Sekretarit 

të Dhomës merren me shumicën e të gjithë anëtarëve të Këshillit 

të Përgjithshëm të Dhomës së Avokatisë.

NENI 41

Në rast se ngelet vendi vakant, zëvendësimi bëhet nga Këshilli 

Përgjithshëm i Dhomës Kombëtare të Avokatisë, në mbledhjen e tij 

me të afërt.

NENI 42

Kryetari dhe, në mungese të tij, Zv/Kryetari mund ta thërrasin 

Këshillin Drejtues të Dhomës Kombëtare të Avokatisë, sa herë që 

gjykohet e nevojshme. 

Lajmërimi bëhet nga Sekretari i Përgjithshëm.

Diskutimet e Këshillit Drejtues të Dhomës Kombëtare të 

Avokatisë, pasqyrohen në një proces- verbal që � rmoset nga 

Kryetari dhe Sekretari i Përgjithshëm. 

Vendimet që merren hidhen në një regjistër që mbahet nga 

Sekretari i Përgjithshëm. Ky rregull është i vlefshëm për çdo akt 

që del dhe vendim që merret edhe nga organet e tjera të Dhomës 

Kombëtare të Avokatisë dhe të Dhomave të Avokatisë.

KREU VIII
KRYETARI

NENI 43

Kryetari i Këshillit Drejtues është njëkohësisht, kryetar i Këshillit 

të Përgjithshëm dhe kryetar i Dhomës Kombëtare të Avokatisë.

Kryetari i Këshillit Drejtues drejton mbledhjet e Këshillit Drejtues të 

Dhomës Kombëtare të Avokatisë dhe të Këshillit të Përgjithshëm.

NENI 44

Kryetari i Këshillit Drejtues dhe, në mungese të tij, Zv. Kryetari, 

përfaqëson në marrëdhënie me të tretët Dhomën Kombëtare të 

Avokatisë.

Kryetari i Këshillit Drejtues të Dhomës Kombëtare të Avokatisë, 

për veprimet që kryen në emër dhe për llogari të Dhomës 

Kombëtare të Avokatisë, raporton në Këshillin e Përgjithshëm të 

Dhomës Kombëtare të Avokatisë në mbledhjen e tij më të afërt 

dhe ky i fundit shprehet në lidhje me to.

NENI 45

SEKRETARI I PËRGJITHSHËM

Sekretari i Përgjithshëm i Këshillit Drejtues, është njëkohësisht 

sekretar i Këshillit të Përgjithshëm dhe sekretar i Dhomës 

Kombëtare të Avokatisë.

Funksioni i Sekretarit të Përgjithshëm të Këshilli Drejtues të 

Dhomës Kombëtare të Avokatisë, është funksion i përhershëm 

brenda mandatit. 

Paga e tij caktohet me vendim të Këshillit Drejtues të Dhomës 

Kombëtare të Avokatisë.

NENI 46

Sekretari i Përgjithshëm, organizon dhe drejton veprimtarinë e 

përditshme të organeve administrative të Dhomës Kombëtare të 

Avokatisë.

Sekretari i Përgjithshëm, përgjigjet për organizmin dhe 

mbarëvajtjen e mbledhjeve të Këshillit të Drejtues dhe të Këshillit 

të Përgjithshëm të Dhomës Kombëtare të Avokatisë.

NENI 47

Sekretari e Përgjithshëm, për veprimtarinë e tij, raporton para 

Kryetarit, Këshillit Drejtues dhe Këshillit të Përgjithshëm të 

Dhomës Kombëtare të Avokatisë.

Sekretari i Përgjithshëm, kujdeset për formën dhe mënyrën e mbajtjes 

të dokumentacionit përkatës të veprimtarisë së organeve drejtuese të 

Dhomave të Avokatisë dhe të Dhomës Kombëtare të Avokatisë.

Sekretari i Përgjithshëm i Dhomës Kombëtare të Avokatisë dhe 

Sekretari i çdo Dhome Avokatie, janë përgjegjës për ruajtjen dhe 

administrimin e dokumenteve të mësipërm.

Forma dhe mënyra e mbajtjes së këtyre regjistrave caktohet me 

vendim të Këshillit Drejtues të Dhomës Kombëtare të Avokatisë.

Sekretari i Përgjithshëm i Dhomës Kombëtare të Avokatisë 

kujdeset për zbatimin e vendimeve të Këshillit të Përgjithshëm 

dhe të Këshillit Drejtues të Dhomës Kombëtare të Avokatisë. Ky 

rregull vlen edhe për sekretarin e çdo dhome të avokatisë.

NENI 48

Shkarkimi para mandatit i organeve drejtuese të Dhomës 

Kombëtare të Avokatisë dhe të Dhomës së Avokatisë mund të 

bëhet në rast se ndaj tyre ka humbur besimi.

Shkarkimi në këtë rast bëhet kur votojnë 2/3 e anëtarëve të 

organeve që i kanë zgjedhur.

KREU IX
PASURITË E BUXHETI I DHOMËS KOMBËTARE 

TË AVOKATISË DHE I DHOMAVE TË AVOKATISË

NENI 49

Dhoma Kombëtare e Avokatisë dhe Dhoma e Avokatisë mund 

të ketë në pronësi të saj, pasuri të luajtshme dhe të paluajtshme, 

të cilat administrohen dhe regjistrohen në pronësi të saj, sipas 

rregullave të legjislacionit në fuqi.

Titulli i pasurive që kanë në pronësi regjistrohet në emër të 

Dhomës Kombëtare të Avokatisë. 

Dhomat e Avokatisë kanë vetëm të drejtën e administrimit të 

këtyre pasurive.

NENI 50

BUXHETI

Këshilli i Përgjithshëm i Dhomës Kombëtare të Avokatisë, 

përcakton dhe miraton buxhetin vjetor të Dhomës Kombëtare të 

Avokatisë. 

Buxheti i Dhomës Kombëtare të Avokatisë përbehet nga 

kontributet e anëtarëve të çdo Dhome Avokatie, të ardhura të 

tjera që përcaktohen me vendim të Këshillit të Përgjithshëm të 

Dhomës Kombëtare të Avokatisë, dhurimet ose subvencionet 

e donatoreve të ndryshëm, sponsorizime, të ardhura të tjera të 

realizuara nga administrimi i pasurive të Dhomës Kombëtare të 

Avokatisë, të ardhurat që realizohen nga aktivitetet që organizon 

Dhoma Kombëtare e Avokatisë, si dhe të ardhura të tjera që nuk 

vijnë në kundërshtim me legjislacionin shqiptar.

NENI 51

Administrimin e buxhetit të Dhomës Kombëtare të Avokatisë e 

bën Këshilli Drejtues i saj.

Këshilli Drejtues i Dhomës Kombëtare të Avokatisë, përgatit 

llogarinë vjetore për administrimin e buxhetit dhe ia paraqet atë 

për miratim Këshillit të Përgjithshëm të Dhomës Kombëtare të 

Avokatisë. 

Këshilli Drejtues i Dhomës Kombëtare të Avokatisë, përgatit 

projekt buxhetin vjetor të vitit pasardhës të Dhomës Kombëtare 

të Avokatisë dhe ia paraqet atë për miratim brenda datës 31 

dhjetor të vitit në vazhdim Këshillit të Përgjithshëm.

NENI 52

Për auditimin e llogarive vjetore të Dhomës Kombëtare të 

Avokatisë, Këshilli i Përgjithshëm cakton një ekspert kontabël të 

autorizuar, nga lista e eksperteve të IEKA-s. 

Eksperti Kontabël i Autorizuar caktohet në mbledhjen radhës ku 

bëhet edhe miratimi i projekt buxhetit. 

Eksperti kontabël i autorizuar paraqet raportin përkatës përpara 

Këshilli të Përgjithshëm jo me vonë se 31 marsi i viti pasardhës. 

NENI 53

Buxheti që u caktohet për t’u administruar Dhomave të Avokatisë 

nga Këshilli i Përgjithshëm i Dhomës Kombëtare të Avokatisë, 

administrohet nga vetë Dhomat e Avokatisë.

Eksperti i Kontabël i Autorizuar, bën auditimin e llogarive edhe të 

Dhomave të Avokatisë.

KREU X
KONTRIBUTI I AVOKATIT

NENI 54

Këshilli i Përgjithshëm i Dhomës Kombëtare të Avokatisë, vendos 

për masën e kontributit që duhet të derdhë çdo anëtarë i dhomës 

së avokatisë si dhe përcakton masën e kontributit që duhet të 

derdhë çdo Dhome Avokatie në favor të buxhetit të Dhomës 

Kombëtare të Avokatisë. 

Këshilli i Përgjithshëm i Dhomës Kombëtare të Avokatisë, 

përcakton gjithashtu shumën që duhet të paguajë edhe anëtari i 

Dhomës së Avokatisë, i cili nuk e ushtron profesionit për shkak të 

qënies së tij në një aktivitet tjetër publik, shtetëror apo privat. 

Këshilli i Përgjithshëm i Dhomës Kombëtare të Avokatisë, 

përcakton shumën që duhet të paguajë avokati me rastin e marrjes 

së licencës që i jep atij titullin si i tillë.

NENI 55

Kontributi i avokatit duhet të derdhet në Dhomën Kombëtare të 

Avokatisë brenda muajit Janar të çdo viti.

Mospagimi i kontributit nga ana e avokatit përbën masë disiplinore 

dhe çon deri në heqjen e së drejtës për ushtruar profesionin e 

avokatit, sipas kritereve të përcaktuara në ligjin nr. 9109, datë 

17.07.2003 dhe në statut.

KREU XI
PROCEDURA DISIPLINORE

NENI 56

Ankesa kundër avokatit paraqitet në Dhomën përkatëse të 

Avokatisë në të cilën ushtron veprimtarinë avokati ndaj të cilit ajo 

bëhet. 

Sekretari i Dhomës përkatëse është i detyruar që të bëjë 

regjistrimin e ankesës në regjistrin e veçantë që mbahet për këtë 

qëllim.

Sekretari i Dhomës përkatëse, brenda tre ditëve nga dita e 

paraqitjes së ankesës, plotëson dosjen dhe ia paraqet atë kryetarit 

të dhomës. Një kopje e dosjes i njoftohet edhe avokatit ndaj të 

cilit është bërë ankimi.

Sekretari i Dhomës përkatëse njofton menjëherë ankuesin për 

regjistrimin e saj si dhe avokatin ndaj të cilit ajo është bërë. Ky i 

fundit ka të drejtë që të japë mendimin e tij me shkrim.

NENI 57

Kryetari i Dhomës së Avokatisë jo më vonë se 15 ditë, nga dita e 

njoftimit mbledh Këshillit Drejtues për shqyrtimin e ankesës. 

Këshilli Drejtues i Dhomës, kur e shikon të arsyeshme, cakton 

një ose më shumë anëtarë të dhomës për të bërë veri� kime të 

mëtejshme për çështjen në fjalë. 

Këshilli Drejtues, pasi ka marrë në konsideratë rezultatet 

e veri� kimit, dëgjon palët dhe sipas rastit vendos: � llimin e 

procedimit disiplinor kundër avokatit ose refuzimin e � llimit të 

procedimit.

Vendimi i komunikohet palëve të interesuara.

Procedura e mësipërme duhet të përfundojë brenda afatit 1 mujor 

nga dita e paraqitjes së ankesës. 

NENI 58

Në rastin kur Këshilli Drejtues vendos për � llimin e procedimit 

disiplinor, sekretari i dhomës i përcjell menjëherë materialet 

përkatëse Kryetarit të Komisionit Disiplinor. 

NENI 59

Këshilli Drejtues i Dhomës së avokatisë, mund të vendosë � llimin e 

procedimit disiplinor edhe kryesisht. 

NENI 60

Kundër vendimit të refuzimit të Këshillit Drejtues të Dhomës 

përkatëse të avokatisë mund të bëhet ankim në Këshillin Drejtues 

të Dhomës Kombëtare të Avokatisë. 

Këshilli Drejtues i Dhomës Kombëtare të Avokatisë mund të � llojë 

kryesisht procedimin disiplinor, në rastet kur konstaton se Këshilli 

Drejtues i Dhomës përkatëse nuk ka ushtruar kompetencat e 

parashikuara në nenin 54 të këtij statuti. 

NENI 61

PËRBËRJA E KOMISIONIT DISIPLINOR

Komisioni i disiplinor i Dhomës së Avokatisë zgjidhet nga Këshilli i 

Përgjithshëm i Dhomës së Avokatisë. 

Kryetari, Zv.Kryetari dhe Sekretari janë anëtarë të Komisionit 

të Disiplinës për shkak të funksionit. Anëtarët e Komisionit të 

Disiplinës zgjidhen nga Këshilli i Përgjithshëm i Dhomës, i cili 

përveç anëtarëve për shkak të ligjit, zgjedh jo më shumë se pesë 

avokatë me përvojë. 

NENI 62

Afatet dhe procedura e shqyrtimit nga komisioni disiplinor i 

dhomës përkatëse dhe komiteti disiplinor i Dhomës Kombëtare të 

Avokatisë rregullohen nga dispozitat e përcaktuara në ligjin

nr. 9109, datë 17. 07. 2003.

NENI 63

Në përfundim të shqyrtimit të procedurës, komisioni disiplinor, 

nëse konstaton ekzistencën e rrethanave që përcakton neni 38 

i ligjit nr. 9109. datë 17. 07. 2003, mund të japë një nga masat 

disiplinore që parashikon neni 43 i këtij ligji. 

Në dhënien e masave merret parasysh shkalla e fajësisë, rrethanat 

e kryerjes së shkeljes, fakti që ka qenë ose jo përsëritës, si dhe 

rrethana të tjera që çmohen nga ana e komisionit. 

NENI 64

Procedimi disiplinor ndaj avokatit nuk mund të � llojë kur kanë 

kaluar më shumë se gjashtë muaj nga dita e konstatimit ose një vit 

nga kryerja e shkeljes.

NENI 65

Masat disiplinore konsiderohen të shlyera, nëse brenda një afati 

prej një viti nga dita e dhënies së masës, ndaj avokatit të proceduar 

nuk merret një masë tjetër disiplinore. 

KREU XII
PROVIMI I KUALIFIKIMIT

NENI 66

Provimi i kuali� kimit për ushtrimin e profesionit të avokatit 

zhvillohet, sipas kritereve të përcaktuara në Nenin 26 të ligjit 

nr. 9109, datë 17. 07 2003 dhe dispozitave të tjera të këtij ligji.

Këshilli Drejtues i Dhomës Kombëtare së Avokatisë, përcakton 

rregullat e funksionimit, numrin e kandidatëve për avokat si dhe 

mënyrat se si do të zhvillohet provimi.

NENI 67

Këshilli Drejtues i Dhomës Kombëtare të Avokatisë, kryesisht 

ose mbi kërkesën e personit që kërkon të ushtrojë profesionin 

e avokatit, sipas rastit, vendos të përjashtojë nga detyrimi në 

pjesëmarrjen e provimit të kuali� kimit, kur konstaton se plotëson 

kriteret dhe kushtet e përcaktuara në ligj dhe në statut.

Vendimi i Këshillit Drejtues të Dhomës Kombëtare të Avokatisë 

merret sipas kritereve të përcaktuara në nenin 27 të ligjit nr. 9109, 

datë 17. 07. 2003.

NENI 68

Këshilli Drejtues i Dhomës Kombëtare të Avokatisë, përjashton 

nga detyrimi në pjesëmarrjen e provimit të kuali� kimit kur 

kandidati plotëson këto kritere :

-Ka ushtruar profesionin e juristit jo më pak se 10 vjet.

-Në rastet kur kandidati profesionin e juristit e ka ushtruar 

në detyra si gjyqtar, prokuror, noter, o� cer i policisë gjyqësore, 

specialist në Ministrinë e Drejtësisë, në Administratën e Kuvendit 

Popullor, në Presidencë, në Aparatin e Këshillit të Ministrave, në 

Gjykatën Kushtetuese, në Gjykatën e Lartë, Avokatët e Strukturave 

të Avokaturës së Shtetit, specialist jurist në institucionin e avokatit 

të popullit, si dhe punonjësit akademikë të brendshëm të lëndëve 

juridike në shkollat e larta, afati mund të jetë jo më pak se 5 vjet.

-Në rastet kur kandidati ka kuali� kime të posaçme brenda ose 

jashtë vendit, ka treguar aftësi të veçanta profesionale në fushën 

e së drejtës, kontribute të shquara në fushën e hartimit dhe 

përmirësimit të legjislacionit, ose ka tituj dhe grada shkencore në 

fushën e së drejtës, mund të përjashtohet nga provimi i kuali� kimit 

edhe kur nuk plotëson kriteret e përcaktuara nga paragra�  i 

mësipërm. 

NENI 69

Vendimi i Këshillit Drejtues të Dhomës Kombëtare të Avokatisë 

për përjashtimin e kandidatit nga detyrimi i pjesëmarrjes në 

provimin e kuali� kimit i dërgohet brenda një afati 10 ditor, për 

miratim Ministrit të Drejtësisë.

NENI 70

Subjektet e përcaktuara në nenin 28 të ligjit nr. 9109, datë 

17. 07. 2003, kur plotësojnë kriteret e përcaktuara në këtë 

dispozitë, i nënshtrohen rregullave të provimit të kuali� kimit, por 

përjashtohen nga plotësimi i kushteve të përcaktuara në nenin 

25/b të këtij ligji. 

NENI 71

Subjektet të cilat nuk plotësojnë kriteret e vendosura në nenin 28 

të ligjit nr. 9109, datë 17.07.2003, nuk mundet të regjistrohen në 

listën e kandidateve që do t’i ushtrohen provimit të kuali� kimit, 

për ushtrimin e profesionit të avokatit. 

Në rast se kandidati për avokat regjistrohet në listën e kandidateve 

për provimin e avokatit pa plotësuar kriteret e vendosura në nenin 

25/b dhe arrin të marrë më shumë se 50 % të pikëve të provimit 

të kuali� kimit, Këshilli Drejtues i Dhomës Kombëtare të Avokatisë 

nuk miraton dhënien e lejes për ushtrimin e profesionit të avokatit. 

NENI 72

Avokatët dhe asistentët janë të detyruar që të zbatojnë detyrimet 

e përcaktuara në nenin 29 të ligjit nr. 9109, datë 17. 07. 2003 dhe 

dispozitat e statutit. 

Rregulla të hollësishme për marrëdhëniet midis avokatit dhe 

asistentit, marrëdhëniet e asistentit me Dhomën e Avokatisë, 

çështjet e ushtrimit të veprimtarisë së asistentit si dhe çështje 

të formimit të tij profesional, caktohen me vendim të Këshillit të 

Përgjithshëm të Dhomës Kombëtare të Avokatisë. 

NENI 73

Kandidati i cili nuk arrin të grumbulloje minimumin e pikëve të 

nevojshme, kuali� kuese për ushtrimin e profesionit të avokatit, 

mund të marrë pjesë përsëri në provimin kuali� kues, me kusht 

që të kryejë edhe gjashtë muaj të tjerë periudhe stazhi si asistent, 

pranë avokatit të mëparshëm ose pranë një avokati tjetër.

Për periudhën e stazhit sipas kritereve të paragra� t të mësipërm, 

kandidati duhet të plotësojë përsëri kriteret e përcaktuara në 

nenin 25/b të ligjit nr. 9109, datë 17. 07. 2003.

KREU XIII
ZYRA E AVOKATISË

NENI 74

Zyra e Avokatisë themelohet nga dy ose më shumë avokatë, sipas 

marrëveshjes së tyre, duke respektuar rregullat e parashikuara 

në nenin 24 të ligjit nr. 9109, datë 17.07.2003 dhe rregullat e 

përcaktuara në këtë statut. 

NENI 75

Për themelimin e zyrës së avokatisë, partnerët themelues duhet 

të shprehin vullnetin e tyre në aktin e themelimit dhe duhet 

të vendosin rregullat e funksionimit të zyrës në statut. Aktet e 

themelimit, së bashku me një kërkesë të � rmosur prej tyre, duhet 

t’ia dërgojnë për shqyrtim e miratim Këshillit Drejtues të Dhomës 

Kombëtare të Avokatisë. 

NENI 76

Akti themelimit dhe statuti duhet të përmbajnë ndër të tjera 

detyrimisht këto të dhëna:

- Emrin e Zyrës së Avokatisë;

- Vendin e aktivitetit dhe adresën e selisë së saj;

- Data e � rmosjes së statutit dhe të aktit të themelimit;

- Kohëzgjatjen e aktivitetit të zyrës;

- Emrat, mbiemrat, vendlindjet, datëlindjet e avokatëve themelues 

si dhe numrat e licencave profesionale;

- Kopje të noterizuara të çerti� katës së titullit të avokatit.

Forma e aktit të themelimit dhe ajo e statutit ruajnë atë formë që 

përdoret sot nga praktika e regjistrit tregtar, për aq sa nuk vijnë 

në kundërshtim me dispozitat e ligjit 9109, datë 17.07.2003 dhe 

dispozitat e këtij statuti. 

NENI 77

Emri i Zyrës së Avokatisë detyrimisht duhet që të ruaje këtë 

përcaktim:

Mbiemrin e njërit prej avokatëve ose gjithë mbiemrat e avokatëve 

themelues, sipas marrëveshjes së rënë dakord midis tyre. 

Menjëherë para ose pas mbiemrit ose mbiemrave duhet që të jetë 

përcaktimi “Zyrë Avokatie” 

NENI 78

Nuk lejohet themelimi i një zyre avokatie duke përdorur emrin e 

avokatit ose avokatëve dhe për me tepër emra të tjerë. 

NENI 79

Për efekt të marrëdhënieve me të tretët, mund të përdoret në vend 

të përcaktimit “Zyrë Avokatie” edhe ekuivalenti i saj në gjuhë të huaj.

NENI 80

Rregullat e mësipërme duhet të ruhen detyrimisht edhe në rastin 

kur Zyra e Avokatisë dëshiron ta ushtrojë aktivitetin si person 

juridik, duke iu nënshtruar në këtë rast edhe rregullave të ligjit për 

shoqëri tregtare.

NENI 81

Shqyrtimi dhe miratimi i Zyrës së Avokatisë nga ana e Këshillit 

Drejtues të Dhomës Kombëtare të Avokatisë bëhet sipas 

rregullave të përcaktuara në nenin 24/2 të ligjit 9109, datë 

17.07.2003

NENI 82

Pas miratimit të akteve të Zyrës së Avokatisë, Këshilli Drejtues i 

Dhomës Kombëtare të Avokatisë nxjerr vendimin përkatës, kopje 

e të cilit i dërgohet avokatëve themelues të Zyrës së Avokatisë.

NENI 83

Në rastet e ndryshimeve që mund të ndodhin në personalitetin 

juridik të Zyrës së Avokatisë, duhet të zbatohen të njëjtat 

rregulla ashtu si dhe për themelimin e saj. Çdo ndryshim duhet të 

depozitohet dhe të pasqyrohet në regjistrin përkatës. 

NENI 84

Sekretari i Përgjithshëm i Dhomës Kombëtare të Avokatisë, në 

përputhje me rregullat e vendosura në këtë statut, kujdeset për 

regjistrimin e kërkesës në një regjistër të veçantë si dhe për 

ruajtjen dhe administrimin e praktikës përkatëse.

KREU XIV
AVOKATI I HUAJ

NENI 85

Shtetasi i huaj e ushtron profesionin e avokatit në Republikën e 

Shqipërisë sipas kushteve të përcaktuara në nenin 36 të ligjit 9109, 

datë 17.07.2003 dhe sipas kushteve dhe kritereve të përcaktuara 

në statut.

NENI 86

Shtetasi i huaj për të ushtruar profesionin e avokatit në territorin 

e Republikës së Shqipërisë, duhet t’i drejtohet Këshillit Drejtues 

të Dhomës Kombëtare të Avokatisë me një kërkesë ku duhet t’i 

parashtrojë arsyet pse dëshiron të ushtrojë këtë profesionin.

NENI 87

Kërkesës duhet t’i bashkëngjiten këto dokumente:

- Kopje të provimit të kuali� kimit të gjuhës shqipe;

- Kopje të diplomës që tregon përfundimin e arsimit të lartë 

juridik, brenda vendit ose jashtë vendit, por kjo e fundit e 

njehsuar me të;

- Kopje të licencës që ka ushtruar profesionin e avokatit 

në vendin e tij, ose sipas rastit, vërtetimin përkatës që ka 

përfunduar periudhën e stazhit, sipas rregullave të përcaktuara 

në këtë statut dhe në ligjin 9109, datë 17.07.2003;

- Të ketë marrë provimin e kuali� kimit sipas rregullave të 

përcaktuara në këtë statut, kjo në rast se kandidati nuk e ka 

ushtruar profesionin e avokatit në shtetin e tij të origjinës;

- Dokumente të tjerë shtesë që kanë lidhje me ushtrimin e 

profesionit të avokatit.

NENI 88

Këshilli Drejtues i Dhomës Kombëtare të Avokatisë, kur shqyrton 

kërkesën e kandidatit shtetas të huaj, duhet të marrë parasysh 

edhe marrëveshjet që rregullojnë këtë marrëdhënie dhe ku shteti 

shqiptar është palë.

NENI 89

Këshilli Drejtues i Dhomës Kombëtare të Avokatisë, duhet ta 

shqyrtoje kërkesën brenda një afati dy mujor dhe duhet t’i kthejë 

përgjigje të arsyetuar dhe me shkrim kandidatit kërkues.

KREU XV
MARRËDHËNIET E PUNËS

NENI 90

Marrëdhëniet e punës të sta� t administrativ të Dhomës 

Kombëtare të Avokatisë dhe të Dhomave të Avokatisë i 

nënshtrohen dispozitave të Kodit të Punës, ligjit nr. 9109, datë 

17.07.2003 dhe dispozitave të këtij statuti.

NENI 91

Marrëdhëniet juridike të punës lidhen sipas kontratave tip të 

miratuara nga ana e Këshillit Drejtues të Dhomës Kombëtare të 

Avokatisë. Përzgjedhja e kandidatëve për t’u punësuar në Dhomën 

Kombëtare të Avokatisë dhe lidhja e marrëdhënieve juridike të 

punës bëhet nga ana e Kryetarit të saj, sipas kritereve të vendosura 

nga ana e Këshillit Drejtues të Dhomës Kombëtare të Avokatisë.

KREU XVI
DISPOZITA TË FUNDIT

NENI 92

Statusi i vjetër i Dhomës Kombëtare të Avokatisë dhe çdo 

dispozite tjetër që vjen në kundërshtim me këtë statut shfuqizohet. 

NENI 93

Organet e zgjedhura drejtuese të Dhomës Kombëtare të 

Avokatisë dhe të Dhomave të Avokatisë, e ushtrojnë mandatin e 

tyre sipas dispozitave të këtij statuti. 

NENI 94

Ky statut hyn në fuqi në ditën e miratimit të tij nga ana e Këshillit 

të Përgjithshëm të Dhomës Kombëtare të Avokatisë. 

Ky statut u miratua me vendimin nr. 25, datë 10.04.2005, 

të Këshillit të Përgjithshëm të Dhomës Kombëtare të 

Avokatisë.

HYRJE
Të ndërgjegjshëm për rolin dhe detyrën e avokatit në një shoqëri 

demokratike, të bazuar në parimet e shtetit ligjor, të humanizmit 

dhe dinjitetit njerëzor, me respekt ndaj të vërtetës dhe drejtësisë, 

hartohet Kodi Etik i Avokatit.

NATYRA E RREGULLAVE DHE SJELLJES 

PROFESIONALE

Normat e Kodit Etik bazohen në:

1. Kushtetutën e Republikës së Shqipërisë

2. Marrëveshjet Ndërkombëtare të Rati� kuara

3. Legjislacionin në fuqi dhe vecanërisht Ligji nr. 9109, datë 

17.7.2003 “Për Profesionin e Avokatit në Republikën e 

Shqipërisë”

4. Statuti i Dhomës Kombëtare të Avokatëve të Shqipërisë.

5. Zakonet dhe Traditën e profesionit të avokatit në Shqipëri

Funksioni i Avokatit mbështetet mbi një shumëllojshmëri 

detyrimesh ligjore dhe morale kundrejt 

1. Klientit

2. Gjykatës dhe autoriteteve të tjera përpara të cilave avokati 

mbron çështjet e klientit ose vepron për llogari të tij.

3. Dhomës së Avokatisë në përgjithësi dhe çdo anëtari të saj 

në mënyrë të veçantë

4. Publikut, për të cilin ekzistenca e nje profesioni të lirë, të 

pavarur dhe vetë organizuar është një mjet themelor për 

ruajtjen e të drejtave të njeriut përballë fuqisë së shtetit 

dhe interesave të tjera në shoqëri.

QËLLIMI I KODIT ETIK
Kodi synon të trajtojë vendosjen, respektimin dhe zbatimin e 

rregullave të sjelljes, të etikës profesionale të avokatit në shërbim 

të mbrojtjes të të drejtave dhe interesave legjitime të klientit dhe 

në shërbim të interesave të drejtësisë.

KAPITULLI I
PARIMET E PËRGJITHSHME

PAVARËSIA E AVOKATIT

NENI 1

Avokati është i pavarur në ushtrimin e profesionit të tij. 

Për të siguruar pavarësinë avokati duhet të jetë i lirë nga çdo 

ndikim që mund të lindë nga interesat e tij personale ose nga 

presioni i jashtem.

NENI 2

Avokati në ushtrimin e profesionit vepron në përputhje me ligjin, 

Statutin, Kodin e Etikës dhe interesat e ligjshme të klientit duke i 

ofruar atij shërbimet profesionale të mbështetura në gjykimin e tij 

më të mirë.

NENI 3

Pavarësia e avokatit është aq e nevojshme për të besuar në 

proçesin e drejtësisë sa edhe paanshmëria e gjygjtarit.



KODI ETIK I AVOKATIT 83

Avokati duhet të shmangë çdo cënim të pavarësisë së tij dhe të 

mos kompromentojë standartet profesionale për të kënaqur 

klientin, gjykatën apo të tretët.

DINJITETI I PROFESIONIT

NENI 4

Avokati gjithnjë duhet të ruajë dinjitetin e profesionit.

Avokati detyrimisht mban të ekspozuara në zyrën e tij.

- Çerti� katen e titullit “Avokat”

- Flamurin shqiptar dhe atë të Dhomës Kombëtare të Avokatëve 

në tavolinën e punës

- Tarifen minimum të shpërblimit të punës së avokatit.

Avokati nuk duhet të bëjë deklarata fyese ose përbuzëse për 

aktivitetin apo vendimet e gjykatave apo autoriteteve të tjera.

Avokati duhet të nxisë edhe klientin që të sillet me respekt ndaj 

gjykates apo autoriteteve te tjera.

Për të ruajtur reputacionin e mirë të vetes dhe Dhomës së 

Avokatëve, avokati nuk duhet të tolerojë sjellje jo korrekte dhe 

me mungesë respekti nga ana e gjykates dhe kujtdo tjetër kundrejt 

vetë avokatit, asistentit, nxënësit apo klientit.

Kultura e përgjithshme dhe ajo juridike e avokatit duhet të 

manifestohet në çdo moment gjatë ushtrimit të profesionit, në 

paraqitjen e tij, në fjalët që mban dhe në mardhëniet që krijon me 

këdo. 

Avokati paraqitet ne proçesin e gjykimit me kartën e identitetit 

për çdo vit dhe uniformën e avokatit.

Avokati nuk mund të përfshihet në veprime që kanë të bëjnë me 

pandershmërine apo keq përfaqesimin. 

Avokati, në praktikë dhe në jetën e tij private, duhet të qëndrojë larg 

çdo sjelljeje, e cila mund të zhvlerësojë emrin e mirë të profesionit.

PËRKUSHTIMI DHE AFTËSITË

NENI 5

Avokati në çdo kohë duhet të veprojë me përkushtim dhe 

gatishmëri kur përfaqëson një klient.

NENI 6

Avokati ka për detyrë t’u shërbejë interesave të klientit në 

mënyrën më e� kase të mundur.

NENI 7

Avokati duhet të ofrojë përfaqësim cilësor të klientit. Aftësia 

përfshin njohuritë ligjore dhe aftësitë profesionale të cilat janë të 

nevojshme në çdo rast konkret.

NENI 8

Avokati nuk duhet të trajtojë një çështje për të cilën ai nuk ka 

aftësitë e nevojshme perveç se kur bashkëpunon me një avokat i 

cili është kompetent për ta trajtuar atë.

NENI 9

Avokati ka për detyrë të zhvillojë aftësitë e tij nëpërmjet 

përgatitjes së vazhduar profesionale.

VEPRIMTARI DHE PUNËSIME TË PAPAJTUESHME

NENI 10

Me qëllim kryerjen e funksioneve të tij me pavarësinë e duhur dhe 

në një mënyrë të pajtueshme me detyrën e tij për të marrë pjesë 

në administrimin e drejtësisë, avokati duhet të përjashtohet nga 

disa veprimtari. Llojet dhe numri i këtyre veprimtarive përcaktohen 

në Ligjin Nr. 9109 date 17.7.2003 “Për Profesionin e Avokatit në 

Republikën e Shqipërisë”.

Një avokat që punon më vete ose në partneritet nuk duhet të 

përfshihet në asnjë veprimtari tjetër nëse, duke vepruar kështu 

mund cënohet pavarësia. 

NENI 11

Avokatit i ndalohet të formojë ortakeri me një person që nuk 

është avokat në rast se veprimtaria e ortakerisë përbëhet nga 

ushtrimi i avokatisë.

NENI 12

Avokati nuk duhet të ndihmojë një jo avokat për të ushtruar një 

profesion jo të autorizuar.

NENI 13

Avokati ose zyra e avokatisë nuk ndan tarifa ligjore me një person 

që nuk është jurist.

Avokati nuk mund t’i kerkojë, pranojë apo paguajë një avokati 

tjetër, ose një personi tjeter tarifë apo çdo lloj tjetër shpërblimi 

për dergimin apo rekomandimin e një klienti.

KONFIDENCIALITETI

NENI 14

Kon� dencialiteti që buron nga ligji dhe normat e etikës profesionale 

është e drejtë, detyrim dhe garanci për avokatin. Avokatit për 

shkak të informacionit të veçante që merr nga klienti në kushtet e 

mirëbesimit nuk i lejohet të shkelë kërkesat e Nenit 9 të Ligjit “Për 

Ushtrimin e Profesionit të Avokatit në Republikën e Shqipërisë”

Avokati duhet të ruaje kon� dencialitetin e të gjithë informacionit 

të dhënë nga klienti i tij ose të marrë prej tij, rreth këtij klienti ose 

të tjerëve, gjatë kryerjes së shërbimeve për klientin.

Detyrimi për ruajtjen e kon� dencialitetit nuk është i ku� zuar në 

kohë.

Avokati duhet t’iu kërkojë ortakëve dhe sta� t të tij dhe gjithkujt 

tjetër të angazhuar prej tij gjatë ofrimit të shërbimeve profesionale 

të ruajnë kon� dencialitetin.

Detyrimi i kon� dencialitetit nuk shkelet kur:

a) Avokati informon një person të cilit ai është duke i deleguar 

detyrat individuale për shërbime ligjore mbi ecurinë e çështjes 

në fjalë, me kusht që edhe një person i tillë t’i nënshtrohet 

detyrimit të kon� dencialitetit.

b) Tregon kon� denca ose sekrete me pëlqimin e klientit ose të 

klientëve në fjalë, por vetëm pasi t’ua tregojë plotësisht atyre 

këtë gjë.

d) Tregon kon� denca ose sekrete të nevojshme për të caktuar 

ose marrë pagesen e ` avokatit ose për të mbrojtur avokatin 

ose nëpunësit e tij ose ortakët kundër një akuze për sjellje të 

gabuar.

KAPITULLI II
MARRËDHËNIET ME KLIENTËT

NENI 15

INTERESAT E KLIENTIT

Avokati duhet të veprojë gjithnjë për interesat më të larta të 

klientit të tij. Marredhenia e besimit me klientin eshte detyrim 

profesional. Besimi arrihet kur avokati karakterizohet nga 

ndeshmeria dhe integriteti.

NENI 16

DETYRA PËR TË INFORMUAR KLIENTIN

Avokati duhet t’i shjegojë klientit ligjin dhe linjën e veprimit që 

ai do të ndjekë duke evidentuar pasojat e mundshme ligjore në 

favor ose në disfavor te tij. Avokati duhet t’i pergjigjet kerkesave të 

arsyeshme të klientit për informacion.

Avokati duhet të informojë klientin e tij rreth çështjeve të 

rëndësishme që kanë të bëjnë me përfaqesimin në kohë me 

qëllim që klienti, në mënyrë të arsyeshme, të mbrojë veten, ose të 

shfrytëzojë një mundësi të ofruar nga ligji, duke perfshirë edhe çdo 

zgjidhje të ofruar nga pala tjeter. 

NENI 17

KTHIMI I DOKUMENTAVE

Me kërkesën e klientit te tij, avokati duhet t’i kthejë çdo dokument 

origjinal të marrë nga klienti për shkak të përfaqësimit të tij.

NENI 18

PASURITË DHE FONDET E KLIENTIT

Avokati, me miratimin e klientit mund të hyjë në administrim 

të pasurive të klientit dhe fondeve të tij që mund të jenë të 

depozituara në bankë.

Për këto fonde dhe pasuri të klientit, avokati mban dokumentacion 

të plotë për veprimet e kryera. Dokumentacioni ruhet për 

një periudhë kohe prej 7 vjetësh duke � lluar nga perfundimi i 

përfaqësimit të çështjes. Për çeshtjet penale ky afat � llon nga 

momenti i perfundimit te vuajtjes se denimit. 

Fondet mbahen në llogari të veçantë në vendin ku ndodhet zyra e 

avokatit ose në një vend tjetër ku për këtë ka miratim nga klienti. 

NENI 19

Për marrjen e fondeve apo çdo pasurie tjetër në pronësi të klientit, 

avokati detyrohet të njoftojë klientin.

Avokati duhet të mbajë të ndara fondet e klientit nga fondet e tij. 

Me kërkesën e klientit, avokati i kthen menjëherë atij të gjitha 

fondet ose pasuritë dhe me iniciativën e tij apo me kërkesë të 

klientit, bën kontabilizimin e plotë në lidhje me këtë pasuri. 

NENI 20

KONFLIKTI I INTERESAVE

Avokati nuk mund te japë ndihmë juridike, të këshillojë, të 

përfaqësojë apo mbrojë në emër te dy ose më shumë klientëve 

në të njëjtën çështje, në rast se ka kon� ikt interesash të atyre 

klientëve midis tyre.

NENI 21

Avokati nuk përfaqëson dhe heq dorë nga perfaqesimi apo 

mbrojtja e dy ose më shumë personave, kur lind nje kon� ikt 

interesash midis klientëve, kur avokati bindet se përfaqësimi do të 

cënojë marrëdhëniet me klientin tjetër.

NENI 22

Avokati që më parë ka përfaqesuar një klient në një çeshjte, nuk 

përfaqëson një klient tjetër në të njëjtën çështje, kur interesat e 

këtij personi u sjellin dëm interesave të klientit të mëparshëm.

Përfaqësimi lejohet përjashtimisht, vetëm në rast se klienti i 

mëparshëm jep pëlqimin e tij.

NENI 23

Avokati duhet gjithashtu të tërhiqet nga përfaqësimi ose mbrojtja 

në rast se ekziston rreziku i shkeljes të besimit të klientit të 

mëparshëm, ose në rast se njohja që zotëron avokati për çështjen 

e klientit të mëparshem, do të përbënte epërsi të padrejtë për 

klientin e ri.

Rregulli i mësipërm është i barazvlershëm edhe për rastin kur 

profesioni i avokatit ushtrohet në ortakëri, apo nga e njëjta zyrë.

NENI 24

Avokati nuk duhet të përfshihet në transaksione biznesi me një 

klient nëse ai dhe klienti kanë interesa të ndryshme si dhe kur 

klienti pret nga avokati që ai ta ushtrojë gjykimin profesional për 

mbrojtjen e klientit, perveçse kur:

1) transaksioni dhe kushtet në te cilat avokati ka � tuar interesa 

janë të drejta, të arsyeshme për klientin dhe i janë deklaruar në 

mënyrë të plotë dhe transmetuar me shkrim në një mënyrë që 

të kuptohet si e arsyeshme nga ana e klientit;

2) Avokati këshillon klientin të kërkojë këshillat e një avokati të 

pavarur lidhur me transaksionin; dhe

3) Klienti jep miratimin e tij me shkrim, mbas deklarimit të plotë 

të kushteve të transaksionit dhe të kon� iktit të qenësishëm të 

interesit në këtë transaksion.

NENI 25

Avokati duhet të mos punojë për një klient të ri nëse ka rrezik të 

shkelen kon� dencat që i janë besuar avokatit nga një ish klient ose 

nëse njohuritë jane për� tuar si rezultat i punësimit të mëparshem 

si një punonjës shtetëror.

NENI 26

NDËRPRERJA E PËRFAQËSIMIT DHE E MBROJTJES

Avokati mund të ushtrojë të drejtën e tij për të hequr dorë nga 

përfaqësimi apo mbrojtja.

Avokati tërhiqet nga përfaqësimi apo mbrojtja kur klienti nuk 

arrin të përmbushë detyrimet juridike, morale dhe � nanciare 

ndaj avokatit në lidhje me shërbimet e tij dhe kur më parë është 

paralajmëruar nga avokati që do të tërhiqet në rast se detyrimet 

nuk përmbushen. 

NENI 27

Me ndërprerjen e përfaqesimit apo të mbrojtjes, avokati në 

marrëveshje me klientin, merr masa që ai i vlerëson të arsyeshme 

për mbrojtjen e interesave të klientit duke e njoftuar atë në kohë 

të përshtatshme, por gjithnjë jo më pak se 15 ditë, për t’i dhënë 

atij mundësinë të gjetjes së një avokati tjetër.

NENI 28

TARIFAT

1) Avokati ka të drejtë të kete një tarife për shërbimet e tij. Tarifa 

duhet të përcaktohet në një marrëveshje me shkrim ndërmjet 

avokatit dhe klientit të tij. Në mungese të marrëveshjes me 

shkrim tarifa duhet të përcaktohet në përputhje me normat 

e tarifave të parashikuara nga “Tarifa e Sherbimeve juridike te 

Avokateve”, te miratuara nga Dhoma Kombëtare të Avokatisë. 

Në te dy rastet, tarifa nuk duhet të jetë më e ulet se ajo 

minimale, e përcaktuar në normat e tarifave për këtë lloj 

shërbimi.

2) Tarifa e një avokati duhet të jetë e arsyeshme dhe e drejtë. 

Faktorët që duhet të konsiderohen për të përcaktuar se sa e 

arsyeshme është një tarifë përfshijnë:

a) koha dhe puna e kërkuar, risia dhe vështirësia e çështjeve 

të përfshira dhe aftësite e kërkuara për të kryer shërbimet 

ligjore;

b) ku� zimet kohore të imponuara nga rrethanat;

c) natyra dhe kohëzgjatja e marrëdhënieve profesionale me 

klientin;

d) përvoja, reputacioni dhe aftësia e avokatit ose avokatëve, 

në kryerjen e shërbimeve;

dh) si dhe faktore te tjere te cmuar nga ai:

3)  Avokati nuk duhet të ketë të drejtë të bëjë një pactum de 

quota litis. Me “pactum de quota litis” kuptohet një marrëveshje 

e arritur përpara përfundimit të çeshtjes, e cila përcakton 

tarifat që duhet t’i paguhen avokatit vetëm për rezultatet e 

arritura dhe në të cilën klienti merr përsiper t’i paguaje avokatit 

një pjesë të rezultatit të arritur.

4) Avokati lejohet të përcaktojë ‘tarifat e rezultateve” me 

përjashtim të çeshtjeve të së drejtës familjare ose penale. Me 

“tarifa të rezultateve” kuptohen:

a) Marrëveshjet me shkrim ndërmjet avokatit dhe klientit, 

sipas të cilit avokati merr përsipër të � llojë një çështje ose 

rast sipas tarifave minimale të përcaktuara dhe klienti bie 

dakort të paguajë një shumë të arsyeshme � kse në varësi 

të rezultateve pozitive të tij. Sasia mund të përku� zohet si 

shumë totale ose si një përqindje e parave të përcaktuara 

nga vendimi i gjyqit.

b  Marrëveshja me shkrim ndërmjet avokatit dhe klientit 

sipas të cilës avokati merr përsipër të � llojë një çëshjte 

ose rast me tarifen minimale të përcaktuar dhe klienti 

bie dakort të paguaje tarifa të tjera shtesë për rezultatin 

pozitiv.

5) Avokati mund të ofrojë ndihmë ligjore falas për:

a) personat që janë në vështirësi � nanciare;

b) personat që mbështeten me ndihmë � nanciare;

6) Avokati mund të ofroje shërbime pa pagesë për miqtë e 

ngushte, të afërmit ose avokatë të tjerë.

NENI 29

TËRHEQJA E PËRFAQËSIMIT

1) Avokati nuk duhet të tërhiqet nga një perfaqësim i ndërmarrë, 

perveçse kur ka shkaqe të arsyeshme, siç janë midis te tjerash:

a) Mbingarkesa ose njohuri të pamjaftueshme në një fushë të 

veçantë ligjore;

b) Pandershmëria e arsyeve të klientit për të kërkuar 

asistencë ligjore;

c) Kur klienti insiston që avokati të ndërmarrë veprime të 

cilat janë në kundërshtim me ligjin ose me kodin e etikës;

d) Kur klienti insiston që avokati të ndërmarrë veprime që 

janë në kundërshtim me vlerësimin e tij professional;

e) kur klienti nuk mund të paguajë për asistencën ose nuk 

përmbush detyrimet kontraktuale për pagesën e asistences 

tashmë të ofruar;

2) Avokati nuk mund të ushtrojë të drejtën e tij për t’u tërhequr 

nga një çështje në mënyrë ose në rrethana të tilla në të 

cilat klienti mund të mos jetë në gjendje të sigurojë në kohë 

asistencë ligjore. 

KAPITULLI III
MARRËDHËNIET ME GJYKATËN

NENI 30

Avokati duhet të sillet me respekt, ndershmëri dhe integritet 

kundrejt gjykatës në funksion të përfaqësimit e mbrojtjes të 

interesave të klientit të tij brenda ku� jve të caktuar nga ligji dhe 

kodi etik.

NENI 31

Avokati asnjëherë nuk duhet të kërkojë të ndikojë tek gjykata me 

mjete të ndaluara nga ligji, si dhe të kryejë sjellje që synojnë të 

prishin solemnitetin e gjykimit ose vetë gjykimin në themel të tij.

NENI 32

Avokati nuk mund t’i japë dhuratë, hua ose sende me vlere, një 

gjyqtari, apo një nëpunësi të gjykatës.

Keshilli Drejtues i Dhomes Kombetare e Avokateve mund të 

miratojë kërkesën e avokatit për të bërë një përjashtim nga ky 

rregull, në raste të veçanta.

NENI 33

Avokatit i ndalohet të paraqitet për të përfaqësuar interesat e 

klientit, para një gjyqtari me të cilin avokati është i lidhur ngushtë 

ose ka marrëdhënie intime.

NENI 34

Avokati nuk duhet të japë asnjeherë, me dijeninë e tij, informacion 

të rremë ose ç’orientues gjatë proçesit gjyqësor. 

Avokati asnjëherë nuk duhet të nxisë një dëshmitar që të bëjë një 

dëshmi të rremë.  

Avokati asnjëherë nuk duhet të shkaktojë shtyrje të parsyeshme 

në seancat gjyqësore.

KAPITULLI IV
MARRËDHËNIET NDËRMJET AVOKATËVE

NENI 35

Marrëdhëniet ndërmjet avokatëve duhet të mbështeten në parimet 

e bashkëpunimit, ndërshmërisë dhe kon� dencialitetit në interes të 

klientëve të tyre.

NENI 36

Avokati duhet t’i njohë avokatët e Dhomës Kombëtare dhe të 

re� ektojë ndaj tyre mirësjellje e qendrime korrekte në përputhje 

me normat e etikës profesionale.

NENI 37

Avokati, për një çështje të veçantë mund të komunikojë me 

avokatin e palës tjetër.

Nuk i lejohet avokatit që për çështjen konkrete të komunikojë 

me palën kundërshtare, kur di se përfaqësohet nga një avokat, pa 

pëlqimin e këtij të fundit. 

NENI 38

EMRI I AVOKATIT

Avokati që heq dorë përkohësisht nga ushtrimi i profesionit të 

tij për aq kohë sa është në marrëdhënie pune me adminisratën 

publike, nuk duhet të lejojë që emri i tij/saj të qendrojë në emrin 

e zyrës së avokatisë ose të përdoret në njoftimet profesionale të 

zyrës gjatë periudhës në të cilën avokati nuk merr pjesë aktivisht 

dhe rregullisht në zbatim të ligjit si anëtar i zyrës. 

NENI 39

SJELLJA E DREJTË NË PROÇEDURAT GJYQËSORE

Në proçedurat gjyqësore me pale kundërshtare, me qellim që të 

gjitha palët dhe avokatet të kenë akses në gjykatë në mënyrë të 

barabartë, avokati nuk duhet që pa njoftimin e palës tjetër ose 

avokatit te saj, të kontaktojë ose të japë dokumenta ose materiale 

gjykatës lidhur me një çështje në shqyrtim ose që do të sillet për 

gjykim, në rrethana që mund te kenë efektin ose që mund të japin 

përshtypjen e një dhënie përparësie të padrejtë për njerën palë.

Kjo dispozite nuk do të aplikohet për çeshtje kur veprime të tilla 

janë të lejuara nga ligji.

NENI 40

NDARJA E PAGESAVE

Avokati i cili ka marrë përsipër të përfundojë çeshtjet ligjore 

të papërfunduara të një avokati që ka vdekur, duhet t’i paguajë 

trashëgimtarëve të avokatit të vdekur, atë pjesë të pagesës totale, 

që në mënyrë të drejtë përfaqëson shërbimet e kryera nga avokati 

i vdekur.

Avokati mund t’ju paguaje asistentëve të tij të cilët nuk janë avokat 

pagën, sigurimin shoqëror dhe pagesa të tjera të ngjashme edhe 

nëse fondet burojnë nga tar� at e avokatit.

NENI 41

DEKLARIME TË NDALUARA

Avokati nuk duhet të krahasoje shërbimet e ij me shërbimet e 

avokatëve të tjerë. 

Avokati nuk duhet të komentojë avokatët e tjerë për tarifat e 

veçanta ose për mënyren e ushtrimit të profesionit.

Avokati që kryen përfqësimin e një klienti i cili ka qënë 

përfaqësuar më parë nga një avokat tjetër nuk duhet të kritikojë 

shërbimet e kryera nga avokati i mëparshëm.

NENI 42

KONKURRIMI I PADREJTË

Avokati nuk duhet të bëjë asnjë përpjekje, të cilat nuk janë në 

përputhje me dinjitetin e profesionit për të marrë klientin e 

kolegut te tij.

NENI 43

PËRFAQËSIMI

Përpara ndërrmarjes të përfaqësimit të një klienti i cili ka qenë i 

përfaqësuar nga një avokat tjetër, avokati është i detyruar të bindet 

se marrëdhënia e mëparshme avokat-klient ka përfunduar ashtu siç 

duhet.

Kjo dispozitë nuk zbatohet në rastet kur klienti është përfaqësuar 

nga më shumë se një avokat në të njejtën kohë dhe ndërpret 

marrëdhëniet e përfaqësimit me njerin. 

NENI 44

ASISTENT AVOKAT

Avokati është i detyruar të ndjekë punën e asistenit të tij, të ndajë 

përvojën me të dhe të mundësojë kuali� kimin profesional të tij.

Avokati duhet të bëjë përpjekje që asistentet të veprojnë në 

përputhje me ligjin dhe Kodin e Etikës.

Avokati është i detyruar që me kërkesën e asistentit, të pajisë atë 

me një çertifakatë që vërteton kohëzgjatjen si asistent pranë tij.

NENI 45

MARRËDHËNIA ME AVOKATËT E PALËS TJETËR

Avokati nuk duhet të perfaqësojë ose këshillojë një klient në 

çështjet kur avokati i palës tjetër është bashkëshorti/ja prindi, 

fëmija ose motra a vëllai i avokatit, jeton me avokatin, ose ka 

marrëdhenie intime personale me avokatin, përveçse kur ky i 

fundit ka informuar klientin e tij me shkrim mbi këtë marrëdhënie.

Ky ndalim është i vlefshëm për ortakët e një zyre avokatie dhe 

ortaket e nje shoqerie.

NENI 46

Në çështjet kur interesat e klientit mbrohen nga dy ose më shume 

avokat që janë të pavarur nga njëri tjetri dhe kur avokatët mbrojnë 

opinione të ndryshme në lidhje me mundësite për mbrojtjen e 

klienit, vendimi përfundimtar do të merret nga klienti. Avokatët që 

nuk pajtohen me vendimin, mund të heqin dorë nga përfaqësimi 

apo mbrojtja e klientit.

NENI 47

MARRËDHËNIET ME AVOKATËT E SHTETEVE TË TJERA

Avokati ka për detyrë të mos pranoje bashkëpunimin me një avokat 

i një shteti tjetër për një çështje për të cilën ai nuk është kompetent. 

Në këtë rast ai duhet të ndihmojë kolegun e tij për të kontaktuar 

me një avokat tjetër i cili mund të ofroje shërbimin e kërkuar.

NENI 48

Kur avokati bashkëpunon me një avokat të një shteti tjetër, është 

i detyruar të marrë parasysh ndryshimet që mund të ekzistojnë 

midis sistemeve ligjore dhe kodeve etike përkatëse.

KAPITULLLI V
MARRËDHËNIET ME PUBLIKUN

NENI 49

AKSESI NE SHËRBIME

Çdo person në shoqëri duhet të ketë akses të lehtë në shërbimet 

profesionale të pavarura të avokatit.

NENI 50

PUBLICITETI

Avokati ka te drejtë të reklamojë aktivitetin e tij, sipas rregullave 

dhe ku� zimeve të përcaktuara në këtë Kod.

Reklamimi i avokatit ka për qëllim vetëm t’i ofrjë klientit 

informacionin e nevojshëm në mënyrë që ai të ketë mundësi të 

zgjedhë avokatin më të përshtatshëm.

Publiciteti nuk duhet:

1. që me mjete ose përmbajtje të kundërshtojë parime ose 

detyrime kryesore të avokatit të përcaktuar në këtë Kod;

2. të përmbajë informacion të rremë, të pasaktë ose corientues 

apo faktik i cili nuk mund të veri� koheet;

3. të bëjë krahasime ose të kritikojë avokatë të tjerë, vecanërisht 

tarifat ose menyen e kryerjes së profesionit prej tyre;

4. të përfshijë deklarime në lidhje më cilësinë e punës së avokatit, 

masën e aktivitetit të tij, tarifat speciale; 

5. të identi� kojë klientin përpara marrjes së miratimit të tij me 

shkrim.

6. çdo informacion tjetër që mund të shkelë dispozitat e këtij 

Kodi

Publiciteti mund të përmbajë informacion:

1. mbi fushat e ligjit në të cilat ushtron aktivitetin avokati;

2. rreth të kaluarës profesionale dhe formimit professional të 

avokatit;

3. rreth njohurive të gjuhëve të huaja; 

4. lidhur me kohen e � llimit te aktivitetit, vendodhjen e selise 

se tij, ose ndryshimin e saj por jo me shume se 30 dite nga 

dita qe ka � lluar/zhvendosur.

NENI 51

KËRKIMI I KLIENTËVE

Kërkimi i klientëve nëpërmjet një kontaktimi të drejtpërdrejtë me 

një klient të mundshëm me qëllimin e vetëm për ta bindur atë se 

ka nëvojë për shërbimet e një avokati dhe me të cilin/cilën avokati 

nuk ka lidhje familjare ose lidhje të mëparshme profesionale ose 

nëpërmjet shfrytëzimit të një “sekseri”, është i ndaluar.

Me përjashtim të çmimit të zakonshëm të publicitetit respektiv 

avokati nuk duhet t’i japë asgjë me vlerë një personi që 

rekomandon shërbimet e avokatit

NENI 52

DISA VEPRIMTARI TË NDALUARA PËR AVOKATET

Avokati nuk duhet të arrijë asnjë marrëveshje personalisht ose 

nëpërmjet një sekseri me klientin e tij për të siguruar pasuri ose të 

drejta të tjera, të cilat janë subjekt i ceshtjes.

NENI 53

TARIFAT REFERUESE

Avokati nuk duhet të kërkojë ose pranojë nga një avokat ose cdo 

person tjetër një tarifë, komision ose çdo lloj pagese tjetër për 

referimin ose rekomandimin e një klienti.

Një avokat nuk duhet t’i paguajë askujt asnjë tarifë, komision ose 

çdo lloj pagese tjetër për faktin se i kanë referuar atij një klient.  

NENI 54

SANKSIONE

Avokatet që nuk zbatojnë Kodin Etik bëjnë një shkelje disiplinore 

e cila bëhet shkak për nisjen e proçedimit disiplinor dhe për 

marrjen e masave që parashikon Ligji Nr. 9109 datë 17.7.2003 “Për 

Profesionin e Avokatit në Republiken e Shqipërise” dhe Statutin e 

Dhomës Kombëtare të Avokatisë.

DISPOZITË E FUNDIT

Kodi Etik i Avokatit mbasi iu nënshtrua diskutimit në Këshillin 

e Përgjithshëm të Dhomës Kombëtare të Avokatisë në datën 

12.11.2005, u miratua me vendimin nr. 31 të këtij Keshilli. Data 

e hyrjes në fuqi të Kodit është 12.11.2005 dhe çfuqizon kodin e 

mëparshëm etik.









Programi pesëvjeçar i USAID për Forcimin e Sistemit të 

Drejtësisë në Shqipëri (JuST), i � lluar në tetor 2010, synon rritjen 

e transparencës, paanshmërisë dhe efektshmërisë në gjykata, 

konsolidimin e rolit mbikëqyrës dhe antikorrupsion të organizatave 

të shoqërisë civile dhe medias, si dhe forcimin e arsimimit juridik 

dhe avokatisë në Shqipëri.






